
Útdráttur	  

 

Meginmarkmið	   þessarar	   ritgerðar	   er	   að	   varpa	   ljósi	   á	   stöðu	   kynjanna	   á	   íslenskum	  

vinnumarkaði	   í	   dag.	   Til	   þess	   að	   átta	   sig	   á	   stöðunni	   í	   dag	   verður	   farið	   yfir	   þróun	  

vinnumarkaðarins	  hér	  á	  landi.	  Hugtökin	  lárétt	  og	  lóðrétt	  kynjaskipting	  fjalla	  um	  mismunandi	  

birtingamynd	  kynjaskiptingar	  á	  vinnumarkaði.	  Farið	  verður	  yfir	  erlendar	  rannsóknir	  á	  láréttri	  

og	  lóðréttri	  kynjaskiptingu	  og	  þær	  bornar	  saman	  við	  íslenskan	  vinnumarkað.	  Þá	  verður	  reynt	  

að	   varpa	   ljósi	   á	   helstu	   niðurstöður	   út	   frá	   átaka-‐	   og	   femínískum	   kenningum	   svo	   sem	  

sjónarmiðs	   kenningum	  og	   kenningum	  um	   feðraveldið.	   Það	   kemur	   í	   ljós	   að	   þrátt	   fyrir	   að	   á	  

Íslandi	   ríki	   hvað	   mest	   jafnrétti	   milli	   kynjanna	   í	   heiminum	   er	   vinnumarkaðurinn	   mjög	  

kynjaskiptur.	   Það	   á	   bæði	   við	   út	   frá	   lóðréttri	   og	   láréttri	   kynjaskiptingu.	   Þróunin	   hér	   á	   landi	  

hefur	  verið	  í	  þá	  átt	  að	  hlutur	  kvenna	  er	  fremur	  að	  aukast	  í	  störfum	  sem	  hingað	  til	  hafa	  verið	  

svokölluð	   karlastörf,	   fremur	   en	   að	   karlar	   séu	   að	   fara	   í	   hefðbundnari	   kvennastörf.	   Hlutfall	  

kvenna	   hefur	   aukist	   í	   áhrifastöðum	   landsins	   svo	   sem	   í	   stjórnum	   fyrirtækja,	   á	   alþingi	   og	   í	  

sveitarstjórnum.	  Þróunin	  er	  því	   í	   átt	   að	  auknu	   jafnrétti	   kynjanna	  á	   vinnumarkaðnum	  hér	  á	  

landi	   en	   inngrip	   stjórnvalda,	   eins	   og	   lög	   um	   fæðingarorlof	   og	   kynjakvóta	   í	   stjórnum	  

fyrirtækja,	  eiga	  sinn	  þátt	  í	  því.	  	  

1 Inngangur	  

Vinna	  og	  stéttaskipting	  hefur	  verið	  hugleikin	  mönnum	  innan	  félagsfræðinnar	  allt	  frá	  upphafi.	  

Emil	   Durkheim,	   Karl	   Marx	   og	   Max	   Weber,	   sem	   oftast	   eru	   nefndir	   upphafsmenn	  

félagsfræðinnar,	   fjölluðu	  til	  að	  mynda	  allir	  um	  vinnuna	  og	  stéttaskiptingu	  samfélaganna	  þó	  

að	   nálgunin	   hafi	   verið	   ólík	   þeirra	   á	   milli.	   Durkheim	   aðhylltist	   virknikenningar	   og	   skoðaði	  

samfélagið	  út	  frá	  samstöðu	  stétta	  og	  stofnana	  en	  Marx	  og	  Weber	  aðhylltust	  átakakenningar	  

og	   litu	   á	   samfélagið	   út	   frá	   átökum	  ólíkra	   stétta.	  Umfjöllun	  þeirra	   náði	   þó	   ekki	  mikið	   inn	   á	  

kynjaskiptan	  vinnumarkað,	  enda	  konur	  afar	   fámennar	   innan	  hans	  á	  þessum	  tíma	   frá	  seinni	  

hluta	   19.	   aldar	   og	   fram	   á	   20	   öld.	   Upphaf	   félagsfræðilegra	   rannsókna	   og	   rýni	   á	  

atvinnumarkaðinn	  má	  þó	   rekja	   allt	   til	   þeirra	  daga	  og	  margt	   sem	  þeir	   fjölluðu	  um	  á	   tímum	  

iðnbyltingarinnar	  á	  enn	  við	  í	  dag	  (Collins	  og	  	  Makowsky,	  2010).	  

	   Umræðan	  um	  jafnrétti	  kynjanna	  hefur	  ef	   til	  vill	  aldrei	  verið	  meiri	  hér	  á	   landi	  en	  um	  

þessar	  mundir,	  þó	  svo	  að	  miklar	   framfarir	  hafi	  orðið	   í	  þeim	  efnum	  á	  síðustu	  100	  árum	  eða	  

svo.	   Kosningaréttur	   kvenna,	   aukin	   þátttaka	   á	   atvinnumarkaðnum	   og	   réttur	   þeirra	   til	  

menntunar	   eru	   einungis	   örfá	   dæmi	   um	   skref	   í	   átt	   að	   auknu	   jafnrétti	   kynjanna	   á	   Íslandi	  

(Gunnar	  Karlsson	  og	  	  Sigurður	  Ragnarsson,	  2006).	  Nýlegri	  dæmi	  um	  áfanga	  í	  jafnréttisátt	  hér	  

á	   landi	   getum	   við	   svo	   séð	  meðal	   annars	   á	   fæðingarorlofslögum	   frá	   2000.	   Voru	   lögin	   stór	  

áfangi	   fyrir	   íslenska	   foreldra	   og	   þá	   feður	   sérstaklega.	   Réttur	   þeirra	   til	   fæðingarorlofs	   fór	   í	  

þrepum	   úr	   tveimur	   vikum	   í	   þrjá	   mánuði,	   auk	   þriggja	   mánuða	   sem	   foreldrar	   gátu	   nýtt	  

sameiginlega	   (Ásdís	   Aðalbjörg	   Arnalds,	   Guðný	   Björk	   Eydal	   og	   Ingólfur	   V.	   Gíslason,	   2013).	  

Þessi	  dæmi	  eru	  vissulega	  ánægjuefni,	  en	  engu	  að	  síður	  sjáum	  við	  ákveðna	  kynjaskiptingu	  á	  

mörgum	   sviðum	   samfélagsins	   og	   ekki	   síst	   á	   vinnumarkaðnum.	   Öll	   erum	   við	   háð	  

vinnumarkaðnum	  á	  einn	  eða	  annan	  hátt	  og	  óhætt	  er	  að	  segja	  að	  vinnan	  sé	  mjög	  miðlægur	  

þáttur	  í	  lífi	  okkar	  flestra	  ef	  ekki	  allra	  (Edgell,	  2012).	  Það	  er	  því	  mikilvægt	  að	  skoða	  hann	  betur	  

ef	  þróunin	  á	  að	  vera	  áfram	  í	  átt	  að	  jafnrétti.	  

	   Ísland	   mælist	   í	   dag	   með	   mesta	   jafnrétti	   kynjanna	   samkvæmt	   úttekt	  

Alþjóðaefnahagsráðsins	  (e.	  World	  Economic	  Forum)	  (Bekhouch,	  Hausmann,	  Tyson	  og	  Zahidi,	  

2014)	   og	   í	   samanburði	  milli	   142	   landa	   er	   atvinnuþátttaka	   á	   Íslandi	   sú	  mesta	  meðal	   OECD	  

landanna	  (OECD	  2014).	  Þrátt	  fyrir	  að	  Norðurlöndin,	  líkt	  og	  Ísland,	  raði	  sér	  ofarlega	  á	  þessum	  

listum	  um	  jafnrétti	  og	  atvinnuþátttöku	  sjáum	  við	  engu	  að	  síður	  að	  vinnumarkaðurinn	  er	  mjög	  

kynjaskiptur,	  bæði	  hér	  og	  á	  Norðurlöndunum.	  Við	  sjáum	  þessa	  kynjaskiptingu	  meðal	  annars	  í	  

vali	  á	  starfsvettvangi	  kynjanna	  sem	  tengist	   láréttri	  kynjaskiptingu	  en	  einnig	  í	  mun	  á	  launum	  

og	   hlutfalli	   kynjanna	   í	   áhrifastöðum	   samfélagsins	   sem	   tengist	   lóðréttri	   kynjaskiptingu	  

(Jafnréttisstofa,	  2015;	  Jarman,	  Blackburn	  og	  Racko,	  2012).	  	  

	   	  Markmið	  þessarar	  ritgerðar	  er	  að	  skoða	  kynjaskiptingu	  á	  íslenskum	  vinnumarkaði	  og	  

rýna	  betur	  í	  hugtökin	  lárétt	  og	  lóðrétt	  kynjaskipting	  og	  hvernig	  hún	  birtist	  hér	  á	  landi.	  Hver	  

hefur	  þróun	  kynjaskiptingar	  hér	  á	  landi	  verið	  og	  hvernig	  er	  staðan	  í	  dag.	  Þá	  mun	  ég	  fjalla	  um	  

félagsfræðilegar	  kenningar	  og	  sjónarhorn	  þeirra	  á	  efnið.	  Allt	  frá	  kenningum	  Marx	  og	  Weber	  

og	  öðrum	  nýlegri	   átakakenningum,	   til	   kenninga	  um	   feðraveldið	  og	   femínískra	   kenninga	  og	  

sjónarmiðskenninga.	  	  

2 Þróun	  vinnumarkaðar	   	  

2.1 Vinna	  

Ekki	  eru	  allir	  á	  sama	  máli	  um	  hvernig	  skuli	  skilgreina	  hugtakið	  vinna.	  Anthony	  Giddens	  heldur	  

því	   fram	  að	  vinna	  sé	  verkefni	  sem	  krefjist	  huglægrar	  eða	   líkamlegrar	  áreynslu,	  með	  það	  að	  

markmiði	   að	   framleiða	   vöru	   eða	   þjónustu	   sem	   uppfyllir	   þarfir	   fólks.	   Atvinna	   sé	   hinsvegar	  

vinna	  sem	  framkvæmd	  er	  í	  skiptum	  fyrir	  laun	  eða	  annarskonar	  umbun	  (Giddens	  og	  	  Sutton,	  

2009	  bls.	  886).	  	  

	   Hagstofa	   Íslands	   skilgreinir	   atvinnu	   sem	   hverja	   þá	   vinnu	   sem	   unnin	   er	   gegn	  

endurgjaldi	  eða	  öðrum	  fríðindum.	  Einnig	  er	  ólaunuð	  aðstoð	  eða	  vinna	  eins	  og	  við	   fyrirtæki	  

eigin	   fjölskyldu,	   byggingu	   eigin	   húsnæðis	   eða	   framleiðslu	   til	   eigin	   neyslu	   talið	   til	   vinnu.	  

Heimilisstörf	  á	  eigin	  heimili	  og	  sjálfboðastörf	  eru	  hinsvegar	  ekki	  talin	  sem	  atvinna	  (Hagstofa	  

Íslands).	  

	   Samkvæmt	  forsætisráðuneytinu	  er	  svo	  vinnumarkaðurinn	  vettvangur	  atvinnurekanda	  

og	   launafólks.	   Þar	   gilda	   ákveðnar	   leikreglur	   um	   þær	   skyldur	   sem	   vinnuveitendur	   og	  

starfsmenn	   hafa	   gagnvart	   hver	   öðrum	   og	   eru	   þær	   settar	   í	   lögum	   og	   kjarasamningum.	  

Vinnumarkaðurinn	  skiptist	  svo	  annarsvegar	  í	  almennan	  markað	  þar	  sem	  er	  að	  finna	  fyrirtæki	  

í	   einkaeigu	  og	  hlutafélög,	  hinsvegar	  er	  það	   svo	  opinberi	  markaðurinn	   sem	  eru	   fyrirtæki	  og	  

stofnanir	  í	  eigu	  ríkis	  og	  sveitarfélaga	  (Forsætisráðuneytið,	  e.d.).	  

	  

2.2 Almenn	  þróun	  

Fyrir	   tíma	   iðnvæðingarinnar,	   sem	   hófst	   á	   Englandi	   í	   lok	   18.	   aldar,	   var	   vinna	   skilgreind	   að	  

stærstum	  hluta	  sem	  athöfn	  einstaklings	  sem	  miðar	  að	  því	  að	  geta	  uppfyllt	  grunnþarfir	  sínar	  

um	  að	  lifa	  af.	  Það	  er	   í	  raun	  ekki	  fyrr	  en	  við	   iðnvæðingu	  að	  hið	  félagslega	  hugtak	  vinna	  fyrir	  

laun	  verður	  til	  eins	  og	  við	  hugsum	  um	  hana	  í	  dag.	  Fyrst	  þá	  fer	  meirihluti	  fólks	  að	  vinna	  fyrir	  

sér	   að	   staðaldri	   gegn	   greiðslu.	   Vinna	   gegn	   einhverskonar	   greiðslu	   þekktist	   vissulega	   fyrir	  

iðnvæðinguna	  en	  var	  þá	  yfirleitt	  tímabundin,	  óregluleg	  og	  bara	  ein	  leið	  af	  mörgum	  til	  þess	  að	  

komast	  af	  (Edgell,	  2012).	  

	   Í	   framhaldi	  af	   iðnvæðingunni	  varð	  svo	  atvinna	  gegn	  greiðslu	  að	  norminu	   í	  stað	  þess	  

að	  vera	  undantekningin.	  Vélar	  tóku	  í	  auknum	  mæli	  við	  af	  mannshöndinni	  og	  framleiðni	  jókst	  

gríðarlega.	  Fjöldaframleiðsla	  leit	  dagsins	  ljós	  í	  fyrsta	  sinn	  í	  stað	  handverks.	  Starfsstéttir	  urðu	  

til	  í	  takt	  við	  nýja	  tækni	  sem	  gerði	  auknar	  kröfur	  um	  þekkingu	  og	  menntun.	  Vinnan	  var	  unnin	  

jafnt	  og	  þétt	  yfir	  árið	  og	  aðallega	  á	  daginn	  í	  stað	  óreglulegs	  vinnutíma.	  Út	  frá	  þessu	  varð	  svo	  

til	   nýtt	  og	  opnara	  efnahagskerfi	  þar	   sem	  vörur,	   vinna	  og	  þjónusta	  gekk	  kaupum	  og	   sölum.	  

Merking	  og	  tilgangur	  vinnunnar	  breyttist	  mikið.	  Frá	  því	  að	  	  vera	  leið	  til	  að	  komast	  af	  fór	  vinna	  

að	   snúast	   æ	   meir	   um	   gróða	   og	   stöðu	   innan	   samfélagsins.	   Með	   aukinni	   sérhæfingu	   og	  

borgarmyndun	  varð	  svo	  launuð	  vinna	  að	  lokum	  eina	  leið	  fólks	  til	  þess	  að	  komast	  af.	  Allt	  þetta	  

varð	  til	  þess	  að	  vinna	  var	  færð	  út	  fyrir	  hið	  daglega	  heimilis-‐	  og	  fjölskyldulíf	  einstaklingsins	  og	  

inn	  í	  verksmiðjur	  og	  aðra	  vinnustaði.	  Fjölskyldan	  eða	  hópurinn	  hafði	  áður	  unnið	  saman	  að	  því	  

fá	  mat	  á	  borðið	  og	  þak	  yfir	  höfuðið	  en	  var	  nú	  í	  höndum	  vinnandi	  launamanna	  í	  verksmiðjum	  

(Edgell,	  2012).	  

	   Tækniþróunin	   hélt	   svo	   áfram	   á	   20	   öldinni	   og	   upp	   úr	   1930	   fór	   svokallað	   neyslu-‐	   og	  

þjónustuþjóðfélag	  að	   líta	  dagsins	   ljós.	   Fyrirtæki	   stækkuðu	  og	  urðu	  að	   fjölþjóðlegum	  risum.	  

Um	   1970	   er	   svo	   upphaf	   þekkingaþjóðfélagsins	   þar	   sem	   upplýsinga	   og	   boðskiptatækni	   og	  

einnig	  líftækni	  gjörbylta	  atvinnulífinu	  sem	  og	  daglegu	  lífi	  fólks.	  Frumkvöðlastarf	  efldist	  og	  net	  

smárra	  og	  stærri	  fyrirtækja	  verða	  algengari.	  Það	  var	  svo	  eftir	  seinni	  heimstyrjöldina	  sem	  ein	  

mesta	  bylting	  aldarinnar	  átti	  sér	  stað	  þegar	  þáttur	  kvenna	  á	  vinnumarkaðnum	  tók	  að	  aukast	  

jafnt	   og	   þétt.	   Þróunin	   hefur	   vissulega	   verið	   með	   misjöfnum	   hætti	   á	   milli	   landa	   en	   haft	  

gríðarlega	  mikil	  áhrif	  víða	  (Stefán	  Ólafsson	  og	  	  Kolbeinn	  Hólmar	  Stefánsson,	  2005).	  

	   	   	  

2.3 Þróunin	  á	  Íslandi	  

Ef	  við	   lítum	  til	   Íslands	  var	  atvinnuþróun	  mun	  seinna	  á	   ferðinni	  hér	  á	   landi	  en	   í	  Evrópu.	  Allt	  

fram	  að	  lokum	  19.	  aldar	  var	  landbúnaður	  langstærsta	  atvinnugrein	  landsins	  en	  um	  aldamótin	  

1900	  hafði	  um	  70%	  þjóðarinnar	  lífsviðurværi	  sitt	  af	  landbúnaði	  og	  bjó	  í	  dreifbýli.	  Eftir	  því	  sem	  

fólki	  fjölgaði	  í	   landinu	  fóru	  sveitir	  landsins	  hinsvegar	  að	  verða	  þéttsetnar	  og	  æ	  fleiri	  fóru	  að	  

líta	  til	  annarra	  atvinnumöguleika.	  Vélvæðing	  íslenska	  sjávarútvegsins	  upp	  úr	  1900	  hafði	  svo	  

svipuð	  áhrif	  og	   í	  Evrópu	  að	  fólk	  fór	  að	  flytjast	  úr	  sveitum	  í	  þéttbýliskjarna.	  Helsti	  munurinn	  

var	   sá	   að	   í	   stað	   þess	   að	   flytja	   til	   þéttbýliskjarna	   í	   kringum	   verksmiðjur	   fluttu	   Íslendingar	   í	  

sjávarplássin	  í	  kringum	  sjávarútveginn.	  Árið	  1940	  hafði	  hlutfallið	  á	  milli	  þéttbýlis	  og	  dreifbýlis	  

nánast	   snúist	   við	   þegar	   tæplega	   70%	   fólks	   bjó	   í	   þéttbýli	   (Jón	   Gunnar	   Grétarsson,	   1993).	  

Ísland	   nútímavæddist	   seint	   en	   mjög	   hratt	   og	   þá	   sérstaklega	   á	   árunum	   eftir	   seinni	  

heimsstyrjöldina.	   Þannig	   þróaðist	   Ísland	   hratt	   úr	   því	   að	   vera	   landbúnaðarþjóð	   um	   1900	   í	  

þjónustuþjóðfélag	  um	  aldamótin	  2000	  en	  þá	  voru	  bændur	  ekki	  nema	  um	  3-‐4%	  af	  vinnandi	  

fólki	  og	  sjómenn	  4-‐5%.	  Iðnaðarvinna	  náði	  hámarki	  á	  árunum	  1950	  til	  1980	  en	  á	  síðustu	  árum	  

hafa	  þjónustu-‐	  og	  viðskiptagreinar	  aukið	  hlut	  sinn	  jafnt	  og	  þétt	  á	  vinnumarkaðnum.	  Var	  það	  

orðið	   svo	   að	   þjónustugeiri	   vinnumarkaðarins	   tók	   til	   sín	   um	   70%	   af	   vinnuafli	   landsins	   í	  

kringum	  2000	  (Stefán	  Ólafsson	  og	  	  Kolbeinn	  Hólmar	  Stefánsson,	  2005).	  

	  

2.4 Atvinnuþátttaka	  á	  Íslandi	  

Samkvæmt	  niðurstöðum	  Stefáns	  Ólafssonar	  (1996)	  þar	  sem	  hann	  skoðar	  tengsl	  hugarfars	  og	  

hagsældar	  þjóða	   innan	  OECD	  kemst	  hann	  að	  því	  að	   finna	  má	   jákvætt	   samband	  þar	  á	  milli.	  

Huglægir	   þættir	   eins	   og	   vinnumenning,	   viðskiptamenning,	   framfarahyggja	   og	  

samfélagsmenning	   skipti	   máli	   þegar	   kemur	   að	   hagsæld	   þjóða.	   Í	   því	   samhengi	   hafi	   Ísland	  

komið	  sterkt	  út	  hvað	  alla	  þessa	  þætti	  varðar	  í	  samanburði	  við	  aðrar	  þjóðir.	  Samkvæmt	  Maríu	  

J.	   Ammendrup	   (1998)	   hefur	   Íslendingum	   löngum	   þótt	   vinnan	   mikilvægur	   hluti	   lífs	   síns.	  

Rúmlega	  90%	   landsmanna	   töldu	  vinnuna	  mjög	  eða	   frekar	  mikilvæga	  árið	  1990.	  Vinnan	  var	  

mjög	  mikilvæg	  fyrr	  á	  öldum	  hér	  á	  Íslandi	  og	  er	  það	  greinilega	  enn.	  Munur	  kemur	  þó	  í	   ljós	  á	  

milli	  kynjanna	  en	  konur	  leggja	  ekki	  eins	  mikla	  áherslu	  á	  mikilvægi	  vinnunnar	  og	  karlar.	  

	   Atvinnuþátttaka	   hefur	   alla	   tíð	   verið	   mikil	   á	   Íslandi.	   Upp	   úr	   aldamótum	   1900	   var	  

atvinnuþátttaka	   hér	   um	   65%	   en	   þá	   voru	   rúmlega	   90%	   karla	   á	   vinnumarkaði	   en	   einungis	  

tæplega	  40%	  konur.	  Þessar	   tölur	  héldust	   svipaðar	   fram	  undir	  miðja	  öld	  en	  þá	   fóru	  konur	   í	  

auknum	  mæli	  að	   færa	  sig	  út	  á	  vinnumarkaðinn.	  Munaði	  þar	  mestu	  um	  giftar	  konur	  en	  um	  

1920	   voru	   einungis	   um	   5%	   giftra	   kvenna	   á	   vinnumarkaðnum	   á	  meðan	   rúmlega	   helmingur	  

ógiftra	   kvenna	   var	   á	   vinnumarkaði.	   Hlutfall	   giftra	   kvenna	   jókst	   upp	   í	   um	   20%	   á	  

eftirstríðsárunum	   en	   tekur	   svo	   stökk	   upp	   úr	   1970	   þegar	   um	   helmingur	   giftra	   kvenna	   er	  

kominn	  á	  vinnumarkaðinn.	  Á	  sama	  tíma	  dró	  heldur	  úr	  atvinnuþátttöku	  ógiftra	  karla	  og	  voru	  

þeir	   komnir	   niður	   í	   um	   70%	   atvinnuþátttöku	   um	   1990.	   Áhugavert	   er	   að	   sjá	   að	   á	   árunum	  

1910-‐1990	  hefur	  atvinnuþátttaka	  giftra	  karla	  haldist	  stöðug	  í	  kringum	  95%.	  Atvinnuþátttaka	  

karla	   hefur	   hinsvegar	   haldist	   nokkuð	   stöðug	   í	   um	   85%	   á	   seinni	   helmingi	   20.	   aldar.	  

Atvinnuþátttaka	   íslenskra	   kvenna	   hafði	   hinsvegar	   aukist	   og	   var	   komin	   í	   rúmlega	   70%	   um	  

1990.	  Þar	  munar	  mestu	  um	  aukið	  hlutfall	  giftra	  kvenna	  sem	  nú	  var	  orðið	  hærra	  en	  ógiftra,	  

eða	  tæplega	  80%	  á	  meðan	  hlutfall	  ógiftra	  kvenna	  á	  vinnumarkaði	  var	  um	  65%	  (Guðmundur	  

Jónsson	  og	   	  Magnús	   S.	  Magnússon,	   1997).	   Þessi	   hlutföll	   hafa	  haldist	   svipuð	  eftir	   þetta	  hjá	  

körlum	  í	  um	  85%	  atvinnuþátttöku,	  á	  meðan	  atvinnuþátttaka	  kvenna	  hefur	  aukist	  lítillega	  og	  

verið	  tæplega	  80%	  síðustu	  ár	  (Hagstofa	  Íslands,	  2012).	  

	  

2.5 Áfangar	  í	  jafnrétti	  kynjanna	  

Hugmyndir	  að	  jöfnum	  rétti	  kynjanna	  má	  rekja	  allt	  aftur	  til	  upplýsingastefnu	  18.	  aldar.	  Gunnar	  

Karlsson	  og	  Sigurður	  Ragnarsson	  (2006)	  fara	  yfir	  það	  í	  Nýir	  tímar:	  saga	  Íslands	  og	  umheimsins	  

frá	   lokum	  18.	  aldar	  til	  árþúsundamóta	  að	  þó	  svo	  að	  ekki	  sé	  hægt	  að	  tala	  um	  umtalsverðar	  

kvenfrelsishreyfingar	   í	   heiminum	   fyrr	   en	   seint	   á	   19.	   öld	   þá	   kviknuðu	   jafnréttishugmyndir	  

töluvert	   fyrr.	   Um	  miðja	   19.	   öld	   fóru	   íslenskar	   konur	   að	   fá	   aukin	   lagaleg	   réttindi	   svo	   sem	  

jafnan	   arf	   á	   við	   karla.	   Árið	   1881	   samþykkti	   Alþingi	   lög	   um	   kosningarétt	   kvenna	   í	  

sveitarstjórnakosningum.	  Þetta	  kom	  í	  framhaldi	  af	  því	  að	  20	  árum	  áður	  höfðu	  verið	  gefin	  út	  

ný	  lög	  um	  að	  stúlkur	  yrðu	  algjörlega	  lögráða	  25	  ára,	  með	  þeirri	  undantekningu	  þó	  að	  giftar	  

konur	   væru	  áfram	  undir	   lögræði	  eiginmanna	   sinna.	  Menntamál	   kvenna	   fóru	  einnig	  af	   stað	  

um	  þetta	  leiti	  en	  Kvennaskólinn	  í	  Reykjavík	  var	  stofnaður	  árið	  1874	  og	  í	  kjölfarið	  opnuðu	  fleiri	  

skólar	  ætlaðir	  konum.	  Í	  kvennaskólunum	  fór	  þó	  einungis	  fram	  menntun	  á	  sérsviðum	  kvenna	  

þess	   tíma.	   1886	   fengu	   svo	   konur	   loks	   að	   ganga	   í	   sömu	   skóla	   og	   karlmenn	  og	   sækja	   sömu	  

menntun	  og	  þeir.	  Árið	  1894	   var	  Hið	   íslenska	   kvenfélag	   stofnað	  og	   var	   eitt	   af	   þeirra	  helstu	  

baráttumálum	   að	   konur	   fengju	   rétt	   til	   þess	   að	   kjósa	   til	   Alþingis	   og	   voru	   lög	   þess	   efnis	  

samþykkt	  árið	  1915.	  Árið	  1922	  var	  svo	  fyrsta	  konan	  kosin	  á	  þing	  en	  þrátt	  fyrir	  að	  á	  þessum	  

tíma	   væru	   konur	   komnar	   nokkurn	   veginn	  með	   sömu	   formlegu	  mannréttindi,	   varð	   vaninn	  

sterk	   hindrun	   fyrir	   þær.	   Fram	   til	   1970	   sat	   til	   að	   mynda	   einungis	   um	   það	   bil	   ein	   kona	   að	  

meðaltali	  á	  Alþingi.	  Þetta	  var	  einnig	  raunin	  á	  flestum	  sviðum	  samfélagsins,	  að	  hægt	  miðaði	  í	  

jafnréttismálum	   kynjanna	   fram	   að	   1970	   þegar	   Rauðsokkuhreyfingin	   kom	   fram.	   Áttu	   þær	  

stóran	   þátt	   í	   að	   ögra	   staðalhugmyndum	   í	   samfélaginu	   af	   konum	   sem	   húsmæðrum.	  

Samanstóðu	  þær	  fyrst	  og	  fremst	  af	  ungum	  menntuðum	  konum	  sem	  vildu	  ekki	  að	  heimilislífið	  

stæði	  í	  vegi	  fyrir	  starfsframa	  sínum.	  Á	  fyrstu	  árum	  þeirra	  voru	  lög	  um	  jafnlaunaráð	  sett	  sem	  

kváðu	  um	  að	  konum	  og	  körlum	  skyldu	  greidd	  sömu	  laun	  fyrir	  samskonar	  störf.	  Árið	  1980	  var	  

svo	  Vigdís	  Finnbogadóttir	  kosinn	  forseti	   Íslands	  og	  varð	  um	  leið	  fyrsta	  konan	  sem	  kosin	  var	  

þjóðhöfðingi	   í	   heiminum.	   Í	   kjölfarið	   fóru	   konur	   í	   auknum	   mæli	   að	   hasla	   sér	   völl	   innan	  

stjórnmála	  og	  voru	  um	  síðustu	  aldamót	  rúmur	  þriðjungur	  alþingismanna.	  

Á	   síðustu	   árum	   eru	   það	   ef	   til	   vill	   tveir	   atburðir	   sem	   markað	   hafa	   hvað	   mest	   skil	   í	  

jafnréttisbaráttu	  kynjanna	  og	  haft	  mikil	  áhrif	  á	  vinnumarkaðnum.	  Í	  fyrsta	  lagi	  eru	  það	  ný	  lög	  

um	   fæðingarorlof	   sem	   tóku	   gildi	   árið	   2000.	   Þá	   var	   fæðingarorlofið	   lengt	   í	   áföngum	  úr	   sex	  

mánuðum	  í	  níu	  og	  skipt	  á	  milli	   foreldra	  þannig	  að	  feður	  fengu	  þrjá	  mánuði	  og	  mæður	  þrjá,	  

þremur	   mánuðum	  máttu	   svo	   foreldrar	   skipta	   á	   milli	   sín.	   Þrátt	   fyrir	   að	   fæðingarorlof	   hafi	  

þekkst	  hér	  á	  landi	  að	  einhverju	  leyti	   í	   lengri	  tíma	  voru	  lögin	  árið	  2000	  ákveðin	  bylting.	  Fyrir	  

utan	   að	   lengd	   orlofsins	   var	   umtalsvert	   lengri	   en	   áður	   hafði	   þekkst	   var	   það	   réttur	   feðra	   á	  

orlofi	  sem	  var	  ef	  til	  vill	  mesta	  byltingin.	  Það	  kom	  einnig	  í	  ljós	  að	  feður	  nýttu	  sér	  þennan	  rétt	  

sinn	  mjög	  vel	  og	  mun	  betur	  en	  ráð	  hafði	  verið	  gert	  fyrir.	  Er	  ýmislegt	  sem	  bendir	  til	  þess	  að	  

þessi	   aukni	   réttur	   feðra	   á	   fæðingarorlofi	   hafi	   orðið	   til	   þess	   að	   jafna	   hlut	   kynjanna	   bæði	   á	  

heimilinu	  sem	  og	  vinnumarkaðnum	  (Ásdís	  Aðalbjörg	  Arnalds	  o.fl.,	  2013;	  Ingólfur	  V.	  Gíslason,	  

2007).	   Eftir	   bankahrunið	   2008	   var	   verulegur	   niðurskurður	   á	   ýmsum	   sviðum	  

velferðarkerfisins.	  Það	  hefur	  meðal	  annars	  haft	  áhrif	  á	  fæðingaorlofið	  og	  heldur	  hefur	  dregið	  

úr	  nýtingu	  feðra	  á	  síðustu	  árum	  (Guðný	  Björk	  Eydal	  og	  	  Ingólfur	  V.	  Gíslason,	  2014).	  Í	  öðru	  lagi	  

eru	  það	  lög	  um	  kynjakvóta	  í	  stjórnum	  hlutafélaga	  og	  einkahlutafélaga.	  Lögin	  kveða	  á	  um	  að	  

hlutur	  hvors	   kyns	   skuli	   ekki	   vera	  undir	   40%	   í	   stjórnum	  þessara	   félaga	  hjá	   fyrirtækjum	   sem	  

telja	  50	  starfsmenn	  eða	  fleiri.	  Voru	  lögin	  samþykkt	  á	  Alþingi	  2010	  og	  tóku	  gildi	  haustið	  2013	  

(Lög	  um	  breytingu	  á	  lögum	  um	  hlutafélög	  og	  lögum	  um	  einkahlutafélög	  nr.	  13/2010).	  Ekki	  er	  

því	  komin	  mikil	  reynsla	  á	  hver	  áhrif	  laganna	  muni	  verða	  á	  hlut	  kvenna	  í	  stjórnum	  félaga,	  sem	  

verulega	   hefur	   hallað	   á	   til	   þessa.	   Hlutur	   kvenna	   jókst	   lítillega	   í	   stjórnum	   félaga	   á	   árunum	  

2010-‐2014	  og	  voru	  2014	  rúmlega	  21%	  framkvæmdastjóra,	  tæplega	  24%	  stjórnarformanna	  og	  

25,5%	   stjórnarmanna	   konur	   ef	   við	   skoðum	   heildartölur	   allra	   fyrirtækja.	   Ef	   við	   hinsvegar	  

undanskiljum	  fyrirtæki	  með	   færri	  en	  50	  starfsmenn	  sjáum	  við	  hærra	  hlutfall	  kvenna	  meðal	  

stjórnarmanna	  og	  er	  það	  komið	  nálægt	  40%	  (Hagstofa	  Íslands,	  2015c).	  Þessi	  lög	  verða	  þó	  að	  

flokkast	   sem	   róttæk	   aðgerð	   í	   átt	   að	   jafnrétti,	   þar	   sem	   Ísland	   var	   einungis	   annað	   landið	   í	  

heiminum	  til	  þess	  að	   innleiða	   lög	  um	  kynjakvóta	   í	  stjórnum	  félaga	  á	  eftir	  Noregi	   (Guðbjörg	  

Linda	  Rafnsdóttir	  og	  	  Margrét	  Þorvaldsdóttir,	  2012).	  

3 Fræðileg	  umfjöllun	  

3.1 Marx	  og	  Weber	  

Vinnan	  hefur	  verið	  hugarefni	   félagsfræðinga	  allt	   frá	  upphafsmönnum	  hennar.	  Karl	  Marx	  og	  

Max	  Weber	  fara	  þar	  fremstir	  í	  flokki.	  Báðir	  voru	  þeir	  uppi	  á	  hápunkti	  iðnbyltingarinnar	  á	  19.	  

öld	   og	   skrifuðu	   þá	   mörg	   sín	   helstu	   verk.	   Eitt	   af	   því	   sem	   þeir	   fjölluðu	   hvað	   mest	   um	   var	  

stéttaskipting	   í	   samfélaginu	   og	  misskipting	   auðs	   og	   valda	   þó	   nálgun	   þeirra	   hafi	   verið	  með	  

ólíkum	  hætti	  (Collins	  og	  	  Makowsky,	  2010).	  	  

	   Marx	   skipti	   samfélögum	   upp	   í	   tvær	   stéttir,	   annarsvegar	   borgarana	   sem	   áttu	  

framleiðslutækin	   og	   hinsvegar	   öreigana	   sem	   unnu	   í	   verksmiðjunum.	   Í	   bók	   sinni	   Þýska	  

hugmyndafræðin,	  sem	  hann	  ritaði	  í	  samstarfi	  við	  Friedrich	  Engels,	  fjallar	  hann	  meðal	  annars	  

um	   þessar	   tvær	   stéttir	   þar	   sem	   hann	   talar	   um	   borgarana	   sem	   hina	   ráðandi	   stétt	   í	  

samfélaginu.	   Þrátt	   fyrir	   að	   öreigarnir	   væru	   mun	   fjölmennari	   hópur	   voru	   völdin	   í	   höndum	  

borgaranna,	  hvort	  sem	  það	  voru	  efnahagsleg	  eða	  pólítísk	  völd.	  Þessi	  völd	  borgaranna	  smitast	  

svo	  út	  í	  hugmyndafræði	  samfélagsins	  en	  ríkjandi	  hugmyndir	  í	  samfélaginu	  mótast	  af	  ráðandi	  

stétt.	   Með	   efnahagslegum	   og	   pólitískum	   völdum	   var	   bæði	   hægt	   að	   koma	   hugmyndum	   á	  

framfæri	   og	   í	   framkvæmd	   án	   þess	   að	   öreigarnir	   gætu	   aðhafst	   nokkuð.	   Hugmyndafræði	  

hinnar	   ráðandi	   stéttar	   verður	   því	   ráðandi	   hugmyndafræði	   samfélags	   hvers	   tíma.	   Þessar	  

hugmyndir	   geta	   þó	   verið	   breytilegar	  milli	   tíma	   og	   samfélaga	   þar	   sem	   sífelld	   átök	   eru	   um	  

völdin	  á	  milli	  þeirra	  sem	  hafa	  þau	  og	  þeirra	  sem	  vilja	  komast	  til	  valda	  (Marx	  og	  	  Engels,	  2007).	  

	   Marx	  fjallaði	  ekki	  sérstaklega	  um	  mun	  milli	  kynjanna	  á	  vinnumarkaði	  enda	  voru	  það	  

fyrst	   og	   fremst	   karlar	   sem	   voru	   á	   vinnumarkaðnum	   eða	   áttu	   framleiðslutækin	   á	   meðan	  

konurnar	   sáu	   um	   heimilsstörfin.	   Engels	   byggði	   þó	   á	   gögnum	  Marx	   þegar	   hann	   fjallaði	   um	  

samband	  fjölskyldu	  og	  einkaeignar	  í	  The	  Origin	  of	  the	  Family,	  Private	  Property,	  and	  the	  State	  

frá	  1884.	  Þar	  fjallar	  hann	  um	  það	  hvernig	  kapítalisminn	  með	  áherslu	  á	  einkaeign	  hafi	  breytt	  

samfélögum	   þar	   sem	   mæðraveldi	   var	   ríkjandi	   yfir	   í	   feðraveldi.	   Þannig	   hefðu	   karlar	   ekki	  

einungis	  komist	  til	  efnahagslegra	  og	  pólitískra	  valda	  heldur	  hefðu	  konur	  á	  sama	  tíma	  fengið	  

æ	  minna	  hlutverk	  á	  vinnumarkaðinum.	  Þess	   í	  stað	  varð	  þeirra	  meginhlutverk	  í	  kapítalískum	  

samfélögum	   að	   sjá	   um	   heimilis-‐	   og	   umönnunarstörf	   innan	   fjölskyldunnar	   (Collins	   og	  	  

Makowsky,	  2010).	  

Max	  Weber	   fjallaði	   líkt	   og	   Marx	   mikið	   um	   vinnuna	   og	   þá	   helst	   lagskiptingu	   samfélagsins	  

tengda	  henni.	  Stétt,	  staða	  og	  völd	  voru	  þeir	  þættir	  sem	  Weber	  taldi	  skipta	  máli	  þegar	  skoða	  

átti	   lagskiptingu	  samfélagsins	  á	  meðan	  Marx	  lagði	  alla	  áherslu	  á	  efnahagslega	  þætti	  (Collins	  

og	   	  Makowsky,	   2010).	   Völd,	   sagði	  Weber,	   ekki	   nauðsynlega	   fylgja	   efnahagslegum	   þáttum	  

heldur	   gætu	   völd	   einnig	   byggst	   á	   annars	   konar	   stöðu	   einstaklings	   innan	   samfélagsins.	  

Virðingastöðu	   innan	   samfélags	   geta	   til	   dæmis	   fylgt	   ákveðin	   völd.	   Hinsvegar	   fylgi	  

efnahagslegri	   velgengni	   ávallt	   einhver	   völd.	   Stétt	   ákvarðast	   svo	   af	   efnahagslegum	   þáttum	  

eða	   hagsmunum.	   Ef	   hópur	   fólks	   deilir	   sameiginlegri	   efnahagslegri	   stöðu	   og	   er	   nægjanlega	  

fjölmennur	  til	  þess	  að	  eiga	  möguleika	  á	  að	  hafa	  samfélagsleg	  áhrif	  er	  hægt	  að	  tala	  um	  stétt	  

(Weber,	  2010).	  

	   Weber	  skipti	  völdum	  niður	  í	  þrjá	  flokka	  byggða	  á	  réttlætingu	  valdsins.	  Í	  fyrsta	  lagi	  gat	  

vald	   flokkast	   undir	   náðarvald	   sem	   byggir	   á	   útgeislun	   og	   sannfæringarkrafti	   einstaklings.	   Í	  

öðru	  lagi	  er	  það	  löglegt	  skynsemisvald	  sem	  byggir	  á	  lögum	  og	  reglum	  samfélags	  og	  er	  ríkjandi	  

í	  vestrænum	  heimi	  nú	  til	  dags.	  Að	  lokum	  er	  það	  svo	  hefðarvald	  sem	  hvílir	  á	  gömlum	  hefðum.	  

Vald	  einstaklings	  eða	  hóps	  kemur	  þannig	  ekki	  frá	  lögum	  og	  reglum	  heldur	  hafa	  þeir	  ákveðið	  

svigrúm	  innan	  hefðarinnar	  til	  þess	  að	  gera	  hluti	  eftir	  eigin	  höfði.	  Weber	  tók	  feðraveldið	  sem	  

dæmi	  um	  kjörgerð	  hefðarvalds.	  Það	  á	  upptök	  sín	  á	  heimilinu	  þar	  sem	  faðirinn	  hefur	  völdin	  á	  

grunni	  hefðarinnar.	  Aðrir	  fjölskyldumeðlimir	  fylgja	  honum	  á	  grundvelli	  persónulegra	  tengsla	  

en	  ekki	  formlegra	  reglna.	  Feðraveldið	  smitar	  svo	  út	  í	  samfélagið	  að	  því	  leiti	  að	  karlar	  yfirfæra	  

valdið	  frá	  heimilinu	  yfir	  í	  aðrar	  valdastöður	  samfélagsins	  (Roth	  og	  	  Wittich,	  1968).	  

	  

3.2 Átakakenningar	  

Átakakenningar	  (e.	  conflict	  theory)	  komu	  fyrst	  fram	  sem	  ákveðið	  svar	  við	  virknikenningum	  (e.	  

structural	   functionalism).	  Þær	   eiga	  meðal	   annars	   rætur	   að	   rekja	   til	  Marx	   og	  Weber.	   Bæði	  

átaka-‐	  og	  virknikenningar	  eru	  altækar	  kenningar	  sem	  skoða	  samfélagið	   í	  heild	  sem	  að	  vissu	  

leiti	  gerir	  þær	  báðar	  að	  barni	  síns	  tíma.	  Virknikenningar	  líta	  á	  samfélagið	  ekki	  ósvipað	  og	  vel	  

smurða	  vél	  þar	  sem	  stofnanir,	  siðir,	  reglur	  og	  aðrir	  þættir	  hafa	  ákveðna	  virkni	  sem	  stuðlar	  að	  

samheldni	  innan	  samfélagsins.	  Átakakenningar	  sjá	  vissulega	  einnig	  samfélagið	  sem	  heild	  en	  í	  

stað	  þess	  að	  fókusera	  á	  samstöðu	  í	  samfélaginu	  reyna	  þær	  að	  varpa	  ljósi	  á	  átök	  innan	  þess.	  

Ólík	   staða	  hópa	   innan	  samfélagsins	  verði	  óhjákvæmilega	   til	  þess	  að	  upp	  komi	  árekstrar	  og	  

samfélagið	  sé	  því	  stöðugt	  í	  þróun	  vegna	  þess.	  Ríkjandi	  hópar	  leitast	  við	  að	  halda	  í	  völd	  sín	  og	  

stöðu,	  oft	  á	  kostnað	  annarra	  hópa	  innan	  þess	  samfélags.	  Þetta	  verði	  til	  þess	  að	  í	  samfélögum	  

verði	   til	   tveir	  andstæðir	  hópar	  eða	  stéttir,	  þeir	   sem	  hafa	  völdin	  og	  hinir	   sem	  ekki	  hafa	  þau	  

(Ritzer,	  2011).	  

	   Ralf	  Dahrendorf	  (1959)	  er	  einn	  þeirra	  sem	  fjallaði	  hvað	  mest	  um	  þessi	  átök	  stéttanna.	  

Hann	   vildi	   meina	   að	   á	   hverju	   samfélagi	   væru	   tvær	   hliðar.	   Annarsvegar	   eru	   það	   átök	   en	  

hinsvegar	   samstaða.	   Þetta	   hefði	   í	   för	  með	   sér	   tvær	  mismunandi	   félagsfræðilegar	   nálganir	  

sem	  skoða	  ætti	  aðskilið.	  Til	  þess	  að	  átök	  gætu	  átt	  sér	  stað	  yrði	  að	  hafa	  verið	  einhverskonar	  

samstaða	  þar	  fyrir,	  einhver	  sameiginleg	  málefni	  eða	  hugmyndir	  sem	  orsakað	  geta	  átök	  milli	  

hópa	  eða	  stétta.	  Átök	  gætu	  svo	  aftur	   leitt	   til	   samstöðu	   	  um	  málefni	  og	  milli	   stétta.	  Þannig	  

tæki	  samfélagið	  sífelldum	  breitingum	  á	  milli	  átaka	  og	  samstöðu.	  Dahrendorf	  dregur	  þó	  ekki	  

upp	  eins	  einfalda	  mynd	  af	  stéttaátökum	  og	  Marx,	  sem	  skipti	  samfélaginu	  í	  tvær	  meginstéttir,	  

þá	   sem	  áttu	   framleiðslutækin	  og	  þá	   sem	  áttu	  þau	  ekki.	  Dahrendorf	   sá	   stéttaskiptingu	   síns	  

tíma	  sem	  flóknari	  og	  margslungnari.	  Í	  samfélaginu	  mætti	  finna	  mismunandi	  heildir	  fólks	  sem	  

ættu	  sameiginlegra	  hagsmuna	  að	  gæta	  og	  hægt	  væri	  að	  þekkja	  á	  samfélagslegu	  munstri	  en	  

ekki	   tilviljanakenndir	   hópar	   einstaklinga.	   Þegar	   þú	   værir	   með	   tvær	   slíkar	   samfélagsheildir	  

sem	   hefðu	   andstæðra	   hagsmuna	   að	   gæta	   sé	   hægt	   að	   tala	   um	   stéttaátök.	   Þrátt	   fyrir	   að	  

margbreytileiki	  meðal	  karla	  og	  kvenna	  sé	  mikill	  þá	  er	  ekki	  um	  tilviljanakennda	  hópa	  að	  ræða	  

heldur	  ákveðið	  samfélagslegt	  munstur	  sem	  skiptir	  þeim	   í	  heildir.	  Þar	  sem	  að	  valdamisræmi	  

milli	   	   þessara	   heilda	   hefur	   verið	   til	   staðar	   á	   ákveðnum	   sviðum	   samfélagsins,	   eins	   og	   til	   að	  

mynda	   vinnumarkaðnum,	   er	   mögulegt	   að	   tala	   um	   stéttaátök.	   Við	   getum	   einnig	   litið	   á	  

kosningarétt	   kvenna	   sem	   einfalt	   dæmi	   um	   átök	   milli	   þessara	   tveggja	   stétta.	   Það	   var	   ekki	  

sjálfgefið	   að	   konur	   fengju	   rétt	   til	   að	   kjósa	   á	   sínum	   tíma	   og	   það	   kostaði	   átök	   innan	  

samfélagsins.	   Í	   dag	   ríkir	  hinsvegar	  almenn	   samstaða	   innan	   samfélagsins	  um	   rétt	   kvenna	   til	  

þess	  að	  kjósa.	  	  

	   Ein	  helsta	  gagnrýni	  á	  átakakenningar	  er	  að	  þær	  eru	  mjög	  altækar	  og	  skoða	  samfélagið	  

í	   heild	   í	   stað	   þess	   horfa	   nær	   einstaklingnum	   (Ritzer,	   2011).	   Randall	   Collins	   (1975)	   kom	  þó	  

fram	   með	   kenningar	   sem	   miðuðu	   að	   því	   að	   skoða	   átök	   innan	   samfélagsins	   út	   frá	  

einstaklingnum.	  Hann	   lagði	  höfuðáherslu	  á	   stéttaskiptingu	   samfélagsins	  en	  á	  því	   sviði	   taldi	  

hann	  flesta	  samfélagslega	  þætti	  í	  lífi	  einstaklinga	  koma	  saman.	  Altækar	  marxískar	  kenningar	  

mynda	  grunninn	   í	  kenningum	  Collins	  en	  þær	  kenningar	  gera	   ráð	   fyrir	  því	  að	  samfélagslegir	  

þættir	   móti	   og	   takmarki	   einstaklinginn	   innan	   ákveðins	   ramma.	   Collins	   taldi	   hinsvegar	  

samband	   einstaklingsins	   og	   samfélagsins	   virka	   í	   báðar	   áttir.	   Vissulega	   væru	   samfélagslegir	  

þættir	  sem	  hafi	  mótandi	  áhrif	  á	  einstaklinginn,	  en	  á	  móti	  sé	  samfélagið	  hinsvegar	  byggt	  upp	  

af	   þessum	   sömu	   einstaklingum	   sem	   hafi	   áhrif	   á	   samfélagið	   með	   hugmyndum	   sínum	   og	  

gjörðum.	  Þetta	  er	  mikilvægt	  að	  hafa	   í	  huga	  þegar	  kynjaskiptur	  vinnumarkaður	  er	   skoðaður	  

þar	  sem	  ekki	  má	  horfa	  framhjá	  margbreytileika	  karla	  og	  kvenna	  sem	  einstaklinga.	  Þrátt	  fyrir	  

að	  þessar	  ólíku	  heildir	  hafi	  að	  mörgu	  leiti	  sameiginlegra	  hagsmuna	  að	  gæta	  þá	  þarf	  einnig	  að	  

kafa	  dýpra	  en	  svo	  að	  setja	  allar	  konur	  í	  einn	  hóp	  og	  karla	  í	  annan.	  

	  

3.3 Femínískar	  kenningar	  

Segja	  má	  að	  femínískar	  kenningar	  byggi	  á	  þremur	  grundvallar	  spurningum.	  Í	  fyrsta	  lagi	  er	  það	  

spurningin	  „og	  hvað	  með	  konurnar?“	  sem	  vísar	  til	  þess	  hvert	  hlutverk	  þeirra,	  ef	  eitthvað,	  hafi	  

verið	  í	  félagsfræðilegum	  rannsóknum	  og	  umfjöllun.	  Hvers	  vegna	  gegna	  þær	  svo	  litlu	  hlutverki	  

eins	  og	  raun	  ber	  vitni?	   Í	  öðru	   lagi	  er	  það	  spurningin	  „hvers	  vegna	  er	  þetta	  allt	  eins	  og	  það	  

er?“.	  Eitt	  af	  svörunum	  við	  því	  felst	  meðal	  annars	  í	  því	  að	  hugtökin	  kyn	  og	  kyngervi	  hafa	  verið	  

aðskilin	  sem	  fræðileg	  hugtök.	  Annarsvegar	  vísar	  kyn	  til	  hins	  líffræðilega	  þáttar	  sem	  aðgreinir	  

okkur.	  Kyngervi	   vísar	  hinsvegar	   til	   félagslegra	   lærðra	  þátta	   sem	  koma	  meðal	   annars	   fram	   í	  

hugmyndum	   okkar	   um	   hvað	   sé	   karlmannlegt	   og	   hvað	   kvenlegt.	   Þriðja	   spurningin	   er	   svo	  

„hvernig	   getum	   við	   breytt	   og	   bætt	   samfélagið	   svo	   að	   það	   verði	   réttlátara	   fyrir	   allt	   fólk?“.	  

Þessi	   spurning	   er	   í	   raun	   það	   sem	   sameinar	   femínískar	   kenningar	   og	   svo	   aðrar	   gagnýnar	  

kenningar	   á	   samfélagið	   svo	   sem	   átakakenningar	   og	   Marxískar	   kenningar.	   Femínískar	  

kenningar	   eru	   tilraun	   til	   þess	   að	   varpa	   ljósi	   á	   samfélagið	   frá	   öðru	   sjónarhorni	   en	   því	   sem	  

ráðandi	  er.	  Í	  stað	  þess	  að	  líta	  á	  félagslegar	  staðreyndir	  sem	  sjálfsagðan	  hlut	  sé	  nær	  að	  skoða	  

þær	  sem	  félagslega	  mótaðar	  af	  ráðandi	  stétt	  karlmanna	  (Ritzer,	  2011	  bls.	  454-‐455).	  

	   Bandaríski	   félagsfræðingurinn	   Dorothy	   Smith	   (1996)	   kynnti	   hugtakið	   sjónarmiðs	  

kenningar	  (e.	  standpoint	  theory)	  sem	  leggur	  áherslu	  á	  mikilvægi	  þess	  að	  skoða	  samfélagið	  út	  

frá	   sjónarhorni	  kvenna,	  eða	  þess	  hóps	  sem	  fjallað	  er	  um	  hverju	  sinni.	  Dorothy	  Smith	  benti	  

jafnramt	   á	   að	   innan	   félagsfræðinnar	   hefðu	   konur	   verið	   útilokaðar	   að	   stærstum	   hluta	   í	  

gegnum	   tíðina.	   Karlmenn	   hefðu	   einokað	   umræðuna	   og	   að	   kenningar,	   rannsóknir	   og	  

umræðan	   væri	   byggð	   upp	   innan	   félagsveruleika	   karlmanna.	   Þetta	   væri	   þó	   ekki	   vandamál	  

einungis	  innan	  vísindasamfélagsins	  heldur	  samfélagsins	  í	  heild.	  Karlar	  væru	  og	  hefðu	  verið	  í	  

ráðandi	  stöðum	  í	  samfélaginu	  og	  það	  væri	  því	   litað	  af	  því.	  Því	  væri	  mikilvægt	  að	  afla	  nýrrar	  

þekkingar	   byggða	   út	   frá	   stöðu	   og	   þekkingu	   kvenna,	   með	   aðferðum	   sjónarmiðs	   kenninga.	  

Raunin	  sé	  þó	  ekki	  sú	  að	  karlmenn	  mismuni	  konum	  vísvitandi.	  Strúktúrar	  og	  stofnanabundnar	  

hugmyndir	  í	  samfélaginu	  hafa	  mótast	  af	  karlmönnum	  í	  gegnum	  tíðina.	  Kyngervi	  í	  vestrænum	  

löndum	  sé	  mótað	  af	  samfélögum	  þar	  sem	  feðraveldið	  nær	  langt	  aftur	  í	  tímann.	  	  

	   Með	  því	   að	   skoða	   samfélagið	   út	   frá	   sjónarhorni	   kvenna	   vildi	   Smith	  meina	   að	   hægt	  

væri	  að	  sjá	  misrétti	  milli	  kynjanna	  í	  hversdagslegum	  hlutum.	  Þannig	  mætti	  einnig	  koma	  auga	  

á	   misrétti	   byggt	   á	   strúktúrum	   feðraveldis	   innan	   samfélagsins	   og	   með	   því	   koma	   á	   auknu	  

jafnrétti	  kynjanna	  (Dillon,	  2009).	  Í	  grein	  í	  norræna	  félagsfræðingatímaritinu	  Acta	  Sociologica	  

tóku	  þær	  Diana	  Mulinari	  og	  Kerstin	  Sandell	  (1999)	  undir	  með	  Smith	  og	  sögðu	  mikilvægt	  að	  til	  

þess	  að	  skoða	  strúktúra	  samfélagsins	  væri	  mikilvægt	  að	  skoða	  þá	  út	  frá	  reynslu.	  Með	  því	  að	  

skoða	  reynslu	  kvenna	  var	  hægt	  að	  sjá	  sameiginlegt	  munstur	  sem	  benti	  á	  undirokun	  kvenna	  

almennt	   í	   samfélaginu.	   Feðraveldið	   skapaði	   þannig	   ekki	   einungis	   veruleika	   einstaklingsins	  

heldur	  allra	  kvenna	   í	   samfélaginu.	  Þetta	  kallast	  á	  við	  marxískar	  kenningar	  um	  sameiginlega	  

vitund	  stétta.	  Með	  því	  að	  byggja	  á	  sameiginlegri	  reynslu	  kvenna	  er	  þó	  ekki	  verið	  að	  setja	  allar	  

konur	   í	  einn	  hóp.	  Fremur	  er	  verið	  að	  búa	  til	  grundvöll	   til	  þess	  rannsaka	  og	  skoða	  ójafnrétti	  

kynjanna	  í	  samfélaginu.	  	  

	   Breski	  félagsfræðingurinn	  Sylvia	  Walby	  (1990)	  hefur	  vakið	  athygli	  fyrir	  skrif	  sín	  um	  sex	  

mismunandi	   þætti	   feðraveldisins	   sem	   hún	   skilgreinir	   það	   út	   frá.	   Framleiðslu,	   sem	   vísar	   til	  

þess	   hve	   vanmetin	   heimilisstörf	   kvenna	   eru.	   Launaða	   vinnu,	   en	   þar	   hafa	   karlar	   í	   gegnum	  

tíðina	  haft	  betri	  störf.	  Umsvif	  ríkisins	  sem	  ýta	  undir	  og	  styrkja	  hefðir	   feðraveldisins.	  Ofbeldi	  

karla	  gagnavart	  konum	  og	  því	  hvernig	  kerfisbundið	  er	  litið	  fram	  hjá	  því	  af	  ríki	  og	  samfélögum.	  

Kynferði,	  en	  innan	  feðraveldisins	  er	  gagnkynhneigð	  normið.	  Stofnunum	  samfélagsins	  þar	  sem	  

viðhorf	  karla	  gagnvart	  konum	  kemur	  í	  ljós	  eins	  og	  til	  dæmis	  í	  fjölmiðlum.	  Samkvæmt	  Walby	  

er	  því	  feðraveldið	  samsett	  úr	  kerfi	  samfélagslegra	  strúktúra	  og	  hefða	  sem	  gerir	  karlmönnum	  

kleift	   að	   kúga	   og	   notfæra	   sér	   konur	   í	   skjóli	   ríkjandi	   stöðu	   sinnar.	   Hún	   bendir	   á	   að	   með	  

uppgangi	  kapítalismans	  breyttist	  svo	  staða	  kvenna	  til	  hins	  verra	  fremur	  en	  hitt.	  Bæði	  misstu	  

þær	  völd	  yfir	  ákveðnum	  atvinnuþáttum	  en	  einnig	  ákveðin	  lagaleg	  réttindi	  tengd	  eignarrétti	  til	  

karla.	   Feðraveldið	  hefði	   ekki	   komið	   í	   kjölfar	   kapítalismans	  heldur	  hefði	  það	  verið	   til	   staðar	  

áður	  en	  kapítalisminn	  leit	  dagsins	  ljós.	  Kynjaskiptur	  vinnumarkaður	  væri	  til	  að	  mynda	  ekkert	  

nýtt	  og	  að	  konur	  hefðu	  meðal	  annars	  að	  mestu	  séð	  um	  heimilisstörfin	  á	  meðan	  karlar	  unnu	  

úti.	  Í	  kjölfar	  iðnvæðingarinnar	  og	  uppgangs	  kapítalismans	  urðu	  þessi	  skil	  milli	  heimilis	  og	  hins	  

opinbera	  skýrari.	  Eignarrétturinn	  varð	  sterkari	  og	  þegar	  kom	  að	  giftum	  pörum	  var	  það	  karlinn	  

sem	   fór	  með	  eignarréttinn	  en	  konan	  var	  undirskipuð	  honum.	  Konur	   fóru	   inn	  á	  heimilið	  en	  

karlar	  á	  opinbera	  markaðinn	  þar	  sem	  opnuðust	  ný	  valdasvið	  á	  efnahagslegum	  og	  pólitískum	  

vettvangi.	  	  Á	  einkasviðinu	  er	  það	  karlmaðurinn	  í	  hlutverki	  föður	  eða	  eiginmanns	  sem	  fer	  með	  

valdið	   á	   heimilinu	   í	   gegnum	   kúgun	   og	   hagnast	   á	   undirgefni	   konunnar.	   Þessu	   var	   meðal	  

annars	  viðhaldið	  með	  því	  að	  einangra	  konur	  frá	  vinnumarkaðnum	  og	  halda	  þeim	  í	  hlutverki	  

húsmæðra.	   Eftir	   að	   konur	   fóru	   að	   taka	  meiri	   þátt	   á	   opinbera	   sviðinu	   í	   stað	   þess	   að	   vera	  

einangraðar	   við	   heimilið,	   tók	   við	   annars	   konar	   undirskipun	   tengd	   samfélagslegum	  

stofnunum.	  Þeim	  var	  ekki	  meinaður	  aðgangur	  að	  neinum	  þáttum	  samfélagsins	  en	  þær	  stóðu	  

höllum	  fæti	  gagnvart	  körlum	  sem	  héldu	  í	  vald	  sitt	  yfir	  konum	  í	  gegnum	  hefðir	  og	  hugmyndir	  

feðraveldisins.	  

4 Kynhlutverk	  

Í	  daglegu	  lífi	  okkar	  gegnum	  við	  ýmsum	  hlutverkum	  bæði	  meðvitað	  og	  ómeðvitað.	  Kyn	  er	  eitt	  

þessara	  hlutverka	  en	  það	  er	  þó	  munur	  á	  annarsvegar	  kyni	  sem	  vísar	   í	   líffræðilega	  þætti	  og	  

hinsvegar	   kyngervi	   sem	   vísar	   í	   áunna	   samfélagslega	   stöðu.	   Kyngervi	   nær	   lengra	   en	   hið	  

líffræðilega	   kyn.	   Það	   er	   hlutverk	   sem	   er	   meðal	   annars	   mótað	   af	   siðum,	   venjum	   og	  

valdatengslum	  í	  samfélaginu	  í	  kringum	  okkur	  svo	  eitthvað	  sé	  nefnt.	  Hvort	  við	  erum	  karl	  eða	  

kona	   skilyrðir	   hegðun	   okkar	   og	   setur	   okkur	   ákveðinn	   ramma	   um	   hegðun	   sem	   þykir	  

samfélagslega	  ásættanleg.	  Kyngervi	  vísar	  meðal	  annars	   til	  þess	  hvað	  þykir	  karlmannlegt	  og	  

hvað	  kvenlegt	  (West	  og	  	  Zimmerman,	  1987).	  Þetta	  má	  meðal	  annars	  sjá	  á	  vinnumarkaðnum	  

þar	  sem	  hlutverk	  kynjanna	  eru	  ólík.	  Hugmyndir	  um	  hvað	  ætlast	  sé	  til	  af	  körlum	  og	  konum	  á	  

vinnumarkaðnum	   geta	   verið	  mjög	  misjöfn	   sem	   og	   þau	   tækifæri	   sem	   þau	   hafa	   (Robert	  W	  

Connell	  og	  	  Messerschmidt,	  2005;	  Ingólfur	  V.	  Gíslason,	  1997).	  	  

	  

4.1 Karlmennska	  og	  kvenleiki	  

Eins	   og	   áður	   segir	   eru	   hugmyndir	   um	   kynhlutverk	   ekki	   fastmótaðar	   í	   tíma	   og	   rúmi	   heldur	  

þróast	  þær	  og	  mótast	  í	  hverju	  samfélagi	  fyrir	  sig.	  Hugtökin	  karlmennska	  og	  kvenleiki	  hafa	  því	  

ekki	  endilega	  nákvæmlega	  sömu	  merkingu	  á	  milli	  hópa	  og	  einstaklinga.	  Það	  má	  þó	  segja	  að	  

karlmennska	  sé	  það	  sem	  skilji	  karla	  frá	  konum	  og	  svo	  öfugt,	  kvenleiki	  er	  það	  sem	  skilur	  konur	  

frá	   körlum.	   Hugtakið	   karlmennska	   er	   einnig	   tengt	   völdum	   en	   ekki	   bara	   völdum	   karla	   yfir	  

konum,	   heldur	   einnig	   völdum	   yfir	   öðrum	   körlum	   (R.	   W.	   Connell,	   2005;	   Ingólfur	   Ásgeir	  

Jóhannesson,	   2004).	   Ástralski	   félagsfræðingurinn	   R.W.	   Connell	   er	   einna	   þekktust	   fyrir	  

umfjöllun	   sína	   um	   hugtakið	   karlmennska	   og	   ekki	   síst	   ríkjandi	   karlmennska	   (e.	   hegemonic	  

masculinity).	   Connell	   horfði	   þó	   ekki	   framhjá	   margbreytileika	   meðal	   karla	   og	   skipti	  

karlmennsku	  upp	  í	  mismunandi	  stig.	   Í	  þessu	  stigveldi	  karlmennsku	  var	  ríkjandi	  karlmennska	  

efsta	  stig	  karlmennskunnar	  og	  ýkt	  mynd	  af	  kynhlutverki	  mótað	  af	  hverju	  samfélagi	  fyrir	  sig.	  

Önnur	   kynhlutverk	   væru	   undirskipuð	   ríkjandi	   karlmennsku	   sem	   væri	   kjörmynd	  

kynhlutverksins	  en	   fáir	  karlmenn	  ættu	  möguleika	  að	  að	  ná	  upp	   í	   stig	   ríkjandi	  karlmennsku.	  

Einnig	  sé	  ríkjandi	  karlmennska	  ákveðin	  réttlæting	  á	  undirgefni	  kvenna	  gagnvart	  körlum	  sem	  

og	  öðrum	  formum	  af	  karlmennsku	  (R.	  W.	  Connell,	  2005).	  

	   Ríkjandi	  karlmennska	  er	  ýkt	  mynd	  af	  staðalímynd	  kynjanna	  og	  tengist	  oft	  ákveðnum	  

þáttum	   eins	   og	   styrk,	   virkni	   og	   gagnkynhneigð.	   Hinsegin	   karlmennska	   er	   brot	   á	   þessari	  

ríkjandi	  karlmennsku.	  Það	  þýðir	  þó	  ekki	  að	  allir	  samkynhneigðir	  eða	  tvíkynhneigðir	  karlmenn	  

trufli	  hina	  ríkjandi	  karlmennsku.	  Sumir	  leggja	  sig	  fram	  við	  að	  aðlaga	  sig	  að	  henni	  eftir	  fremsta	  

megni	  og	  tala	  jafnvel	  niður	  til	  þeirra	  sem	  gera	  það	  ekki	  (Jón	  Ingvar	  Kjaran	  og	  	  Ingólfur	  Ásgeir	  

Jóhannesson,	  2013).	  	  

	   Styðjandi	  og	  mengandi	   kvenleiki	  eru	   svo	   tengd	  hugtakinu	  um	  ríkjandi	   karlmennsku.	  

Styðjandi	   kvenleiki	   er	   systurhugtak	   ríkjandi	   karlmennsku	   á	   meðan	   mengandi	   kvenleiki	   er	  

andstaða	  styðjandi	  kvenleika.	  Gyða	  Margrét	  Pétursdóttir	  (2012)	  skoðaði	  hvernig	  þessar	  ólíku	  

birtingamyndir	   kvenleika	   birtast	   í	   íslensku	   atvinnulífi.	   Kom	   í	   ljós	   að	   styðjandi	   kvenleiki	   fer	  

mjúkum	  höndum	  um	  karlmennskuna	  og	  styður	  við	  yfirráð	  karla	   í	  atvinnulífinu	  og	  viðheldur	  

feðraveldinu.	  Mengandi	  kvenleiki	  aftur	  á	  móti	  spillir	  þessu	  sambandi	  ríkjandi	  karlmennsku	  og	  

styðjandi	  kvenleika	  sem	  byggir	  á	  undirskipun	  hins	  kvenlæga.	  Með	  því	  að	  neita	  að	  samþykkja	  

undirskipun	  á	  vinnustað	  heldur	  láta	  í	  sér	  heyra	  og	  sýna	  myndugleik	  er	  mengandi	  kvenleiki	  á	  

skjön	  við	  hugmyndir	   feðraveldisins	  um	  völd	  karla.	   	  Mengandi	  kvenleiki	  er	  þess	  vegna	   litinn	  

hornauga	  af	  bæði	  ríkjandi	  karlmennsku	  og	  styðjandi	  kvenleika.	  	  

	  

4.2 Karlastörf	  og	  kvennastörf	  

Í	  lögum	  Alþingis	  nr.	  10/2008	  um	  jafna	  stöðu	  og	  jafnan	  rétt	  kvenna	  og	  karla	  er	  sagt	  í	  1.	  grein	  

að	  markmið	  þeirra	  sé	  að	  jafna	  stöðu	  kynjanna	  á	  öllum	  sviðum	  samfélagsins.	  Í	  18.	  grein	  sömu	  

laga	  segir	  svo	  „atvinnurekendur	  og	  stéttarfélög	  skulu	  vinna	  markvisst	  að	  því	  að	   jafna	  stöðu	  

kynjanna	  á	  vinnumarkaði“.	  

	   Eins	   og	   áður	   segiru	   hefur	   atvinnuþátttaka	   á	   Íslandi	   lengi	   verið	  með	   því	   hæsta	   sem	  

gerist	  í	  heiminum	  hjá	  konum	  jafnt	  sem	  körlum.	  Árið	  2014	  voru	  tæp	  80%	  íslenskra	  kvenna	  á	  

vinnumarkaði,	   sem	   var	   hæsta	   hlutfall	   kvenna	   eins	   og	   síðustu	   10	   ár,	   og	   um	   84%	   karla.	  

Einungis	  svissneskir	  karlar	  voru	  ofar	  á	   listanum	  miðað	  við	  mælingar	  OECD	  (2014).	  Þá	  hefur	  

jafnrétti	   kynjanna	   mælst	   hæst	   í	   heiminum	   hér	   á	   landi	   síðustu	   ár	   samkvæmt	   úttekt	  

Alþjóðaefnahagsráðsins	   (e.	   World	   Economic	   Forum).	   Þar	   raðast	   Norðurlöndin	   Ísland,	  

Finnland,	  Noregur	  og	  Svíþjóð	  í	  efstu	  fjögur	  sætin	  og	  svo	  er	  Danmörk	  skammt	  undan	  í	  áttunda	  

sæti.	  	  

	   Staða	  kvenna	  á	  vinnumarkaðnum	  hefur	  tekið	  miklum	  breytingum	  á	  síðustu	  100	  árum	  

þegar	  þær	  fóru	  í	  auknum	  mæli	  að	  láta	  að	  sér	  kveða	  þar.	  Þó	  miklar	  framfarir	  hafi	  orðið	  á	  þeim	  

tíma	  hvað	  varðar	  jafnrétti	  á	  vinnumarkaðnum,	  og	  öðrum	  sviðum	  samfélagsins,	  þá	  er	  ennþá	  

vegur	  að	  vinna	  þar	  til	  segja	  má	  að	  jafnrétti	  kynjanna	  ríki	  (Loutfi,	  2001).	  Með	  iðnbyltingunni	  

jukust	   möguleikar	   kvenna	   til	   muna	   á	   launaðri	   vinnu	   utan	   heimilis.	  Með	   því	   var	   hinsvegar	  

völdum	   karla	   ógnað	   og	   með	   aðgerðum	   eins	   og	   stéttafélög	   einungis	   ætluð	   körlum,	   lægri	  

launataxta	   kvenna,	   hugmyndinni	   um	   karlinn	   sem	   fyrirvinnu	   heimilisins,	   lögum	   gegn	   vinnu	  

barna	  og	  skólaskyldu	  barna	  svo	  dæmi	  séu	  tekin	  var	  dregið	  úr	  möguleikum	  kvenna	  og	  barna	  á	  

launaðri	  vinnu.	  Þetta	  varð	  til	  þess	  að	  ólaunuð	  heimilisstörf	  urðu	  helsta	  vinna	  stærsta	  hluta	  

mæðra	   fram	   eftir	   20.	   öld.	   Á	   sama	   tíma	   varð	   til	   hugmyndin	   um	   fjölskylduföðurinn	   sem	  

fyrirvinnu	  heimilisins	  (Edgell,	  2012).	  Konur	  voru	  því	  í	  umönnunarhlutverki	  heimilisins	  þar	  sem	  

þær	   sáu	   um	   þarfir	   annarra	   heimilismeðlima,	   á	   meðan	   karlar	   unnu	   úti	   fyrir	   launum	  

heimilisins.	  Íslenskar	  rannsóknir	  benda	  til	  þess	  að	  ábyrgð	  á	  heimilisstörfunum	  fellur	  enn	  í	  dag	  

að	  mestum	   hluta	   á	   konur,	   þó	   svo	   að	   karlar	   taki	  meiri	   þátt	   en	   áður	   (Kolbeinn	   Stefánsson,	  

2011,	  2015).	  Breyting	  sem	  gerð	  var	  árið	  2000	  á	  lögum	  um	  fæðingarorlof	  hér	  á	  Íslandi	  hefur	  

orðið	   til	   þess	   að	   jafna	   hlut	   mæðra	   og	   feðra	   þegar	   kemur	   að	   umönnun	   barna	   þeirra.	   Var	  

fæðingarorlof	   lengt	  í	  níu	  mánuði	  úr	  sex.	  Feður	  fengu	  þá	  þrjá	  mánuði	  úthlutað	  af	  þeim	  tíma	  

líkt	   og	  mæðurnar	   en	  hinum	  þremur	  mátti	   skipta	   að	   vild	  milli	   foreldra.	  Hafa	   íslenskir	   feður	  

verið	   mjög	   duglegir	   að	   nýta	   sér	   þennan	   rétt	   sinn	   til	   fæðingarorlofs	   og	   um	   90%	   feðra	   að	  

meðaltali	  hafa	  gert	  það	  síðan	   lögin	   tóku	  gildi.	  Mæður	  eru	  þó	  enn	   í	  miklum	  meirihluta	  sem	  

nýta	  sér	  aukamánuðina	  þrjá,	  enn	  sem	  komið	  er	  (Ásdís	  Aðalbjörg	  Arnalds	  o.fl.,	  2013).	  	  

	   Sú	   hefð	   að	   konan	   hefur	   að	   mestu	   séð	   um	   heimilisstörfin	   hefur	   aftrað	   konum	   á	  

vinnumarkaði,	  þar	  sem	  þær	  geta	  síður	  unnið	  langa	  vinnudaga	  og	  yfirvinnu	  og	  eru	  meira	  frá	  

vinnu	   sökum	   anna	   heima	   fyrir.	   Þá	   hafa	   fyrirframgefnar	   hugmyndir	   um	   eiginleika	   kynjanna	  

valdið	  því	  að	  kynin	  veljast	  í	  ólík	  störf	  byggð	  á	  grundvelli	  þessara	  ætluðu	  eiginleika.	  Sem	  dæmi	  

um	  það	   er	   að	   konum	  eru	  ætlaðir	  meiri	   umhyggju-‐	   og	   umönnunareiginleikar	   og	   veljast	   því	  

frekar	   í	   störf	   sem	  krefjast	   þess.	   Konur	   eru	  hinsvegar	   taldar	   síðri	   en	   karlar	   þegar	   kemur	   að	  

raungreinum	  og	  vísindum	  og	  því	  eru	  karlar	  í	  meirihluta	  starfa	  á	  því	  sviði	  (Anker,	  1997).	  

	   Ein	  af	   leiðum	  kvenna	   til	   að	   samræma	  vinnu	  og	  heimili	   er	  að	   taka	  að	   sér	  hlutastörf.	  

Samkvæmt	   rannsókn	   Christopher	   Higgins,	   Linda	   Duxbury	   og	   Karen	   Lea	   Johnson	   (2000)	  

upplifðu	  konur	  í	  hlutastörfum	  minna	  stress	  en	  konur	  í	  fullri	  vinnu	  og	  höfðu	  meiri	  tíma	  til	  að	  

sinna	   heimilinu	   og	   fjölskyldu.	   Þó	   töldu	   þær	   konur	   sem	   hugsuðu	   starfið	   einungis	   sem	  

launavinnu	  kostina	  við	  hlutastarf	  meiri	  en	  þær	  sem	  hugsuðu	  meira	  um	  starfsframa	  sinn	  og	  

þær	   sem	   gegndu	   hærri	   stöðum	   á	   vinnustað	   sínum.	   Konur	   hafa	   verið	   í	   miklum	  meirihluta	  

þegar	  kemur	  að	  hlutastörfum	  hvort	  sem	  er	  á	  Íslandi	  eða	  annarsstaðar.	  Aukinn	  fjöldi	  kvenna	  í	  

fullu	   starfi	   hefur	   orðið	   til	   þess	   að	   dregið	   hefur	   saman	   með	   kynjunum	   í	   hlutastarfi,	   þó	  

munurinn	  sé	  enn	  mikill	  (Ingólfur	  V.	  Gíslason,	  2006;	  Salladarre	  og	  	  Hlaimi,	  2014).	  	  

	   Allt	  hefur	  þetta	  orðið	   til	  þess	  að	  ákveðin	  karla-‐	  og	  kvennastörf	  hafa	  myndast.	  Bæði	  

vegna	  huglægra	  þátta	  um	  eiginleika	  kynjanna	   sem	  og	  kerfislægra	  þátta	   sem	  ýta	  konum	  og	  

körlum	  fremur	  í	  ákveðin	  störf	  en	  önnur.	  Þetta	  hefur	  ekki	  bara	  áhrif	  á	  starfsval	  fólks,	  heldur	  

einnig	  vinnutíma	  og	  hvar	  og	  hvernig	  fólk	  vinnur	  vinnuna.	  	  

5 Lárétt	  og	  lóðrétt	  kynjaskipting	  

Lárétt	   kynjaskipting	   á	   vinnumarkaði	   vísar	   ekki	   endilega	   til	   ójafnaðar,	   heldur	  þess	   að	   konur	  

eða	  karlar	  eru	  í	  meirihluta	  í	  ákveðnum	  störfum.	  Dæmi	  um	  það	  er	  til	  dæmis	  mikill	  meirihluti	  

kvenna	   í	   ýmsum	   þjónustu-‐	   og	   umönnunarstörfum	   á	  meðan	   karlar	   eru	   í	  meirihluta	   ýmissa	  

iðnaðarstarfa	  eins	  og	  til	  dæmis	  smíðavinnu	  (Bettio	  og	  	  Verashchagina,	  2009).	  Ef	  annað	  kynið	  

er	   í	  miklum	  meirihluta	   í	   einhverri	   starfsgrein	   getur	   það	   þó	   verið	   heftandi	   þegar	   kemur	   að	  

starfsvali	  einstaklinga.	  Þannig	  verður	  starf	  meira	  óaðlaðandi	  fyrir	  karlmenn	  ef	  stærstur	  hluti	  

starfsmanna	   innan	   þess	   eru	   konur	   og	   öfugt.	   Lóðrétt	   kynjaskipting	   vísar	   í	   ójöfnuð	   milli	  

kynjanna	  á	  vinnumarkaði.	  Ójöfnuðurinn	  getur	  legið	  í	  einhverju	  áþreifanlegu	  eins	  og	  launum	  

eða	   stöðu	   innan	   vinnustaðar.	   Einnig	   getur	   ójöfnuðurinn	   legið	   í	   huglægum	   þáttum	   eins	   og	  

félagslegum	  æskileika,	  völdum	  eða	  forréttindum	  sem	  starfinu	  fylgja	  og	  öðru	  slíku.	  Rannsóknir	  

sýna	   að	   það	   er	   neikvætt	   samband	   milli	   láréttrar	   og	   lóðréttrar	   kynjaskiptingar	   á	  

vinnumarkaði.	  Þar	  sem	  lárétt	  kynjaskipting	  er	  mikil,	  eins	  og	  til	  dæmis	  á	  Norðurlöndunum,	  er	  

lóðrétt	  kynjaskipting	  og	  ójöfnuður	  minni	  og	  standa	  konur	  jafnvel	  betur	  að	  vígi	  þegar	  kemur	  

að	   félagslegum	  kostum	  starfa.	  Aftur	  á	  móti	   í	   löndum	  þar	  sem	   lárétt	  kynjaskipting	  er	   lítil	  er	  

mikil	  lóðrétt	  kynjaskipting	  (Jarman	  o.fl.,	  2012).	  

	   Þrátt	  fyrir	  að	  í	  Skandinavíu	  hafi	  verið	  lögð	  mikil	  áhersla	  á	  jafnrétti	  kynjanna,	  á	  hinum	  

ýmsu	   sviðum,	   er	   þar	   engu	   að	   síður	  mjög	   kynjaskiptur	   vinnumarkaður,	   hvort	   sem	   litið	   er	   á	  

lárétta	   eða	   lóðrétta	   skiptingu.	   Anne	   Lise	   Ellingsæter	   (2013)	   skoðaði	   kynjaskiptingu	   á	  

Skandinavískum	  vinnumarkaði	  og	  komst	  að	  því	  að	  þó	  svo	  að	  töluverð	  breyting	  hafi	  orðið	  á	  

síðustu	   árum	   eru	   það	   fyrst	   og	   fremst	   konur	   sem	   hafa	   farið	   í	   auknum	   mæli	   í	   svokölluð	  

karlastörf	   og	   stjórnunarstöður.	   Aukning	   á	   hlutfalli	   kvenna	   í	   stjórnunarstöðum	   fyrirtækja	  

hefur	   þau	   áhrif	   að	   heldur	   dregur	   úr	   lóðréttri	   kynjaskiptingu.	   Konur	   gegna	   í	   auknum	  mæli	  

stöðum	  á	  öllum	  sviðum	  fyrirtækja,	  allt	  frá	  lægstu	  stöðum	  til	  þeirra	  hæstu	  í	  stað	  þess	  að	  karlar	  

séu	   nær	   eingöngu	   í	   hæstu	   stöðum	   fyrirtækja	   og	   konur	   þeim	   lægstu.	   Hlutfall	   karla	   í	  

hefðbundnari	   kvennastörfum	   hefur	   hinsvegar	   lítið	   breyst	   og	   sama	   er	   að	   segja	   um	   hlutfall	  

kvenna	  í	  iðnaðarstörfum.	  Þar	  af	  leiðandi	  hefur	  minni	  breyting	  orðið	  á	  láréttri	  kynjaskiptingu	  á	  

vinnumarkaðnum.	  Margar	  starfsgreinar	  eru	  enn	  í	  dag	  skipaðar	  öðru	  kyninu	  að	  miklu	  leiti.	  	  

	   Ein	   af	   orsökum	   lóðréttrar	   og	   láréttrar	   kynjaskiptingar	   eru	   hugmyndir	   um	   eðli	  

kynjanna.	  Eðlishyggja	  gerir	  ráð	  fyrr	  því	  að	  karlar	  og	  konur	  búi	  yfir	  ákveðnum	  eiginleikum	  sem	  

henti	   betur	   í	   ákveðin	   störf	   en	   önnur	   og	   skapi	   þannig	   karla-‐	   og	   kvennastörf.	   Þá	   gera	  

hugmyndir	   um	   karla	   sem	   fyrirvinnu	   og	   höfuð	   heimilis	   þá	   ákjósanlegri	   í	   stjórnunar-‐	   og	  

valdastöður.	   Þessar	   hugmyndir	   virðast	   vera	   á	   undanhaldi	   þó	   enn	   eimi	   eftir	   af	   þeim	  

(Ellingsaeter,	  2013).	  Í	  því	  felst	  ákveðin	  mótsögn	  að	  í	  ríkjum	  með	  sterkt	  velferðarkerfi	  og	  ríka	  

áherslu	   á	   jöfnuð	   kynjanna,	   líkt	   og	   á	   Norðurlöndum,	   sé	   kynjaskipting	   á	   vinnumarkaði	  mikil	  

hvort	  sem	  litið	  er	  til	  láréttrar	  eða	  lóðréttrar	  skiptingar.	  Útskýringin	  felst	  að	  hluta	  til	  í	  því	  að	  í	  

velferðarríkjum	  er	  stór	  opinber	  markaður	   fyrir	  umönnun	  barna	  og	  aðra	  opinbera	  þjónustu,	  

störf	   sem	  að	  miklu	   leyti	   falla	  undir	   kvennastörf.	  Þessi	  opinbera	  þjónusta	  eins	  og	  dagvistun	  

barna	  hefur	  orðið	  til	  þess	  að	  konur	  eiga	  auðveldara	  með	  að	  komast	  út	  á	  atvinnumarkað	  eftir	  

að	  hafa	  eignast	  börn.	  Á	   sama	   tíma	  er	  þetta	  einnig	  þjónusta	   sem	  að	   stærstum	  hluta	   konur	  

starfa	  við.	  Það	  verður	  til	  þess	  að	  úr	  verður	  lárétt	  kynjaskipting	  þar	  sem	  stór	  hluti	  starfsmanna	  

í	  þessum	  greinum	  eru	  konur.	  Þá	  eru	   í	  þessum	   löndum	  ýmis	  úrræði	   fyrir	  mæður	   til	  þess	  að	  

vinna	  sveigjanlegan	  vinnutíma	  og	  orlof	  þegar	  kemur	  að	  barnauppeldi.	  Þetta	  verður	  til	  þess	  að	  

konur	   veljast	   síður	   í	   hærri	   stöður	   í	   fyrirtækjum	   og	   á	   vinnustöðum	   sem	   krefjast	   mikillar	  

viðveru	  og	  tíma	  (Mandel	  og	  	  Semyonov,	  2006).	  	  

	   Fleiri	   rannsóknir	   sýna	  það	   að	   konur	   eiga	   enn	  erfitt	  með	  að	   festa	   sig	   í	   sessi	   í	   hærra	  

launuðum	   „karlastörfum“.	   Í	   rannsókn	   Youngjoo	   Cha	   (2013)	   á	   bandarískum	   vinnumarkaði	  

kom	   í	   ljós	  að	  yfirvinna	  er	  algengari	   innan	  hátt	   settra	  og	  eftirsóknaverðra	  starfa	  þar	   í	   landi.	  

Cha	  komst	  að	  því	  að	  mæður	  eru	  síður	  líklegar	  til	  þess	  að	  vinna	  yfirvinnu	  en	  karlar	  almennt	  og	  

konur	   sem	   ekki	   eiga	   börn.	   Heldur	   hún	   fram	   að	   ein	   ástæða	   þess	   sé	   að	   samfélagslegar	  

hugmyndir	  um	  ábyrgð	  mæðra	  á	  barnauppeldi	  stangist	  á	  við	  kröfur	  um	  yfirvinnu	  og	  fjarveru	  

frá	  heimilinu.	  Mikil	  yfirvinna	  verður	  því	   til	  þess	  að	  mæður	  taka	  síður	  að	  sér	  þessi	  störf	  eða	  

hætta	  þegar	  krafan	  um	  yfirvinnu	  eykst,	  heldur	  en	  karlar	  og	  barnlausar	  konur.	  Þetta	  kemur	  

heim	  og	   saman	  við	   tölur	  á	   Íslandi	   sem	  sýna	  að	  karlar	  bæta	   fremur	  við	   vinnustundir	   á	   viku	  

eftir	   barneignir	   á	   meðan	   að	   konur	   draga	   töluvert	   úr	   vinnu	   eftir	   að	   hafa	   eignast	   börn.	  

Langflestir	  karlar	  vinna	  fulla	  vinnu	  hvort	  sem	  þeir	  eiga	  börn	  eða	  ekki	  á	  meðan	  margar	  konur	  

hætta	  að	  vinna	  fulla	  vinnu	  og	  færa	  sig	  yfir	  í	  hlutastörf	  (Ingólfur	  V.	  Gíslason,	  2006).	  

	   Í	   skýrslu	   sem	   Francesca	   Bettio	   og	   Alina	   Verashchagina	   (2009)	   unnu	   á	   vegum	  

Evrópusambandsins,	  kom	  í	  ljós	  að	  kynjaskipting	  á	  vinnumarkaði	  í	  Evrópu	  hefur	  lítið	  breyst	  á	  

síðustu	   áratugum	   þegar	   við	   skoðum	   svæðið	   í	   heild.	   Þá	   skiptir	   ekki	   máli	   hvort	   litið	   er	   til	  

láréttrar	   eða	   lóðréttrar	   kynjaskiptingar.	   Í	   kringum	   25%	   starfsmanna	   þyrftu	   að	   skipta	   um	  

starfsvettvang	   til	   þess	   að	   koma	   á	   jafnri	   skiptingu	  milli	   karla	   og	   kvenna	   þegar	   við	   skoðum	  

vinnumarkað	  Evrópu	  í	  heild	  sinni.	  Þessar	  tölur	  segja	  þó	  ekki	  alla	  söguna,	  því	  í	  löndum	  eins	  og	  

til	   dæmis	   á	   Norðurlöndunum,	   í	   Bretlandi,	   Austurríki	   og	   Tékklandi	   hefur	   orðið	   talsverður	  

jöfnuður	  milli	  kynjanna	  á	  vinnumarkaði	  hvers	  lands	  fyrir	  sig.	  Hinsvegar	  hefur	  orðið	  aukning	  á	  

ójöfnuði	   kynjanna	   á	   vinnumörkuðum	   í	   löndum	   á	   borð	   við	   Rúmeníu,	   Búlgaríu,	   Spán,	   Ítalíu,	  

Írlandi	  og	  Lettlandi.	  Ýmsar	  ástæður	  eru	  taldar	  liggja	  að	  baki	  þessum	  breytingum.	  Eðlishyggju	  

hugmyndir	   um	   ætlaða	   eiginleika	   og	   staðalímyndir	   kynjanna	   eru	   þar	   á	   meðal	   sem	   og	  

kerfisbundnir	   þættir	   bundnir	   við	   stofnanir	   samfélaganna.	   Þrátt	   fyrir	   að	   lög	   og	   reglur	   sem	  

hindra	   konur	   í	   að	   komast	   inn	   á	   ákveðin	   svið	   atvinnulífsins	   heyri	   sögunni	   til	   innan	  

Evrópusambandsins,	   eru	   vísbendingar	   um	   að	   þau	   hafi	   enn	   áhrif	   að	   einhverju	   leyti.	   Þegar	  

kemu	  að	  ráðningum	  og	  stöðuhækkunum	  skiptir	  kyn	  einstaklinga	  máli	  þó	  dregið	  hafi	  úr	  því,	  

sérstaklega	  á	  opinbera	  markaðnum,	  vegna	   löggjafar	  gegn	  mismunun	  vegna	  kyns.	  Þetta	  má	  

meðal	   annars	   sjá	   á	  minni	  möguleikum	   kvenna	   en	   karla	   að	   fá	   prófessorstöðu	   við	   háskóla	   í	  

nokkrum	  Evrópulöndum.	  Þá	  skipti	  ekki	  máli	  þó	  um	  væri	  að	  ræða	  deildir	  þar	  sem	  konur	  væru	  í	  

meirihluta	  nemenda	  og	  voru	   í	  raun	  minni	   líkur	  á	  að	  konur	  fengju	  prófessorstöðu	  heldur	  en	  

karlar	  við	  þær	  deildir.	  Þegar	  við	  skoðum	  svo	  stjórnunarstöður	  á	  vinnumarkaðnum	   í	  Evrópu	  

árið	  2006	  er	  hlutfall	  karla	  lægst	  í	  Lettlandi	  og	  Litháen	  í	  tæpum	  60%	  en	  fer	  upp	  í	  rúm	  80%	  á	  

Möltu	  og	  Kýpur	  þar	  sem	  það	  er	  hæst.	  Það	  sem	  meðal	  annars	  aftrar	  konum	  frá	  því	  að	  ná	  inn	  í	  

stjórnunarstöður	   fyrirtækja	  er	  meðal	  annars	   tregða	   fyrirtækja	  að	   taka	   inn	  konur	  með	  börn	  

eða	  á	  barneignaraldri.	  Einnig	  eru	  það	  hugmyndir	   fólks	  um	  að	  karlinn	  stjórni	  á	  heimilinu	  og	  

eigi	  því	  líka	  að	  stjórna	  á	  vinnumarkaðnum	  svo	  dæmi	  sé	  tekið.	  

6 Menntun	  kynjanna	  

Munur	  milli	   kynjanna	   kemur	   ekki	   bara	   fram	   á	   vinnumarkaði,	   heldur	   verður	   vart	   við	   hann	  

strax	   í	   skóla.	   Allt	   frá	   háskóla	   niður	   í	   leikskóla	   sjáum	   við	   kynbundinn	   mun	   hjá	   starfsfólki	  

þessara	  stofnana,	  mismikinn	  þó	  eftir	  skólastigi.	  Á	  leikskólastigi	  eru	  konur	  yfir	  90%	  kennara	  og	  

um	  80%	  kennara	  á	  grunnskólastigi	  eru	  konur.	  Hinsvegar	  eru	  hlutföllin	  svipuð	  milli	  kynjanna	  í	  

kennslu	  á	  menntaskólastigi	  sem	  og	  almennir	  kennarar	  á	  háskólastigi.	  Hinsvegar	  eru	  svo	  karlar	  

orðnir	   í	   meirihluta	   þegar	   kemur	   að	   prófessorstöðum	   og	   öðrum	   hærra	   settum	   stöðum	   á	  

háskólastigi.	   Við	   sjáum	   einnig	   kynbundinn	   mun	   hjá	   nemendunum	   sjálfum	   í	   til	   dæmis	  

námsvali,	  námsárangri,	  líðan	  þeirra	  og	  leik	  svo	  eitthvað	  sé	  nefnt	  (Berglind	  Rós	  Magnúsdóttir	  

og	  	  Þorgerður	  Einarsdóttir,	  2012;	  Ingólfur	  Ásgeir	  Jóhannesson,	  2004;	  Þorgerður	  Einarsdóttir	  

og	   	   Berglind	   Rós	   Magnúsdóttir,	   2012).	   Katrín	   Björg	   Ríkharðsdóttir	   og	   Ingólfur	   Ásgeir	  

Jóhannesson	   (2012)	   skoðuðu	   reynslu	   átta	   kvenna	   af	   námi	   og	   starfi	   í	   hefðbundnum	  

karlagreinum.	  Kom	  í	   ljós	  að	  aðgreining	  kynjanna	   í	  námsvali	  er	  töluverð	  eins	  og	  undirskipun	  

kvenna	  á	  þessum	  hefðbundnu	  karlasviðum.	  Þá	  hafa	  erlendar	  rannsóknir	  einnig	  sýnt	   fram	  á	  

ýmsa	   erfiðleika	   við	   að	   auka	   hlut	   kvenna	   í	   	   námsgreinum	   þar	   sem	   karlar	   eru	   í	   meirihluta.	  	  

Kynjaskipting	  í	  námsvali	  er	  því	  töluverð	  og	  reynist	  erfitt	  bæði	  að	  fá	  karla	  til	  að	  stunda	  nám	  við	  

svið	  þar	  sem	  konur	  eru	  í	  meirihluta	  og	  öfugt.	  Þetta	  hefur	  svo	  fyrst	  og	  fremst	  áhrif	  á	   lárétta	  

kynjaskiptingu	  fremur	  en	  lóðrétta	  þegar	  komið	  er	  út	  á	  vinnumarkaðinn	  (Clark	  Blickenstaff*,	  

2005;	  Valentova,	  Krizova	  og	  Katrnak,	  2007).	  

	   Þegar	   við	   skoðum	   tölur	   um	   skráða	   nemendur	   við	  Háskóla	   Íslands	   þann	   20.	   febrúar	  

2015	  má	   sjá	  mikinn	  mun	  milli	   kynjanna	   sem	  endurspeglar	   vel	   umræðuna	  að	  ofan.	   Þar	  má	  

fyrst	   nefna	   að	   af	   þeim	   rúmlega	   13.000	   nemendum	   sem	   skráðir	   eru	   til	   náms	   eru	   um	   65%	  

konur.	   Ef	   litið	   er	   á	   einstakar	   deildir	   kemur	   í	   ljós	   enn	  meiri	   kynjaskipting	   innan	   ákveðinna	  

deilda.	   Í	   hjúkrunarfræðideild	   eru	   til	   að	  mynda	   einungis	   5	   karlmenn	   skráðir	   en	   431	   kona.	   Í	  

uppeldis-‐	   og	   menntunafræðideild	   er	   einungis	   um	   það	   bil	   1	   af	   hverjum	   10	   skráðum	  

nemendum	  karl	  og	  sömu	  sögu	  er	  að	  segja	  í	  félagsráðgjafadeild.	  Konur	  eru	  í	  meirihluta	  flestra	  

sviða	   innan	  Háskólans	   fyrir	   utan	   á	   Verkfræði-‐	   og	   náttúruvísindasviði.	   Þar	   fyrst	   eru	   karlar	   í	  

töluverðum	  meirihluta	  í	  flestum	  deildum	  (Háskóli	  Íslands,	  2015a).	  

7 Kynjaskipting	  á	  íslenskum	  vinnumarkaði	   	  

Jafnrétti	   kynjanna	   er	   mest	   hér	   á	   landi	   í	   samanburði	   Alþjóðahefnahagsráðsins	   (e.	  World	  

Economic	   Forum)	   á	  milli	   142	   landa	   (Bekhouch	   o.fl.,	   2014).	   Inn	   í	   þessa	  mælingu	   eru	   teknir	  

ýmsir	  þættir	  er	  snúa	  að	  jafnrétti	  kynjanna	  eins	  og	  til	  að	  mynda	  jafnrétti	  á	  vinnumarkaði.	  Það	  

kemur	  heim	  og	  saman	  við	  þær	  tölur	  sem	  sýna	  að	  atvinnuþátttaka	  beggja	  kynja	  hér	  á	  landi	  er	  

sú	  hæsta	  innan	  OECD	  landanna	  og	  hefur	  verið	  það	  síðustu	  ár	  (OECD,	  2014).	  Samt	  sjáum	  við	  

enn	   töluverðan	  mun	   á	  milli	   kynjanna	   á	   vinnumarkaðnum	  hér	   á	   landi	   eftir	   atvinnugreinum	  

hvort	  sem	  við	  lýtum	  á	  lóðréttan	  og	  láréttan	  kynjamun	  eða	  launamun	  kynjanna,	  þó	  svo	  að	  við	  

stöndum	  framarlega	   í	   samanburði	  við	  önnur	   lönd.	  Einnig	  getum	  við	  séð	  mikinn	  mun	  ef	  við	  

skoðum	   sögu	   kynjanna	   á	   vinnumarkaði.	   Samkvæmt	   elsta	  manntali	   Íslands	   frá	   1703	   kemur	  

fram	  að	  starfsstéttir	  karla,	  aðrar	  en	  almenn	  bústörf,	  eru	  24	  talsins.	  Þar	  voru	  stéttir	  eins	  og	  

hreppstjórar,	   lögmenn,	   smiðir,	   biskupar,	   prestar	   og	   fálkafangarar	   svo	   eitthvað	   sé	   nefnt.	  

Oftast	  sinntu	  menn	  þessum	  störfum	  samhliða	  búskap.	  Starfsstéttir	  kvenna	  sem	  komu	  fram	  í	  

manntalinu	  voru	  hins	  vegar	  fimm.	  Þjónustustúlkur,	  barnfóstrur,	  vikastúlkur,	  smalastúlkur	  og	  

svo	   lærðra	  manna	   ekkjur.	   Á	   árunum	   frá	   1870-‐1960	  má	   sjá	   atvinnuþátttöku	   kvenna	   aukast	  

jafnt	  og	  þétt,	  en	  á	  þeim	  tíma	  er	  mjög	  skýr	  skiptingt	  milli	  kynjanna	  í	  mörgum	  starfsgreinum.	  

Fiskveiðar	  voru	  á	  þessu	   tímabili,	   líkt	  og	   í	  dag,	  nánast	  eingöngu	   í	  höndum	  karla.	   Í	   fiskiðnaði	  

voru	  hinsvegar	  konur	  í	  miklum	  meirihluta	  þar	  til	  um	  miðja	  20.	  öld,	  þegar	  karlar	  voru	  orðnir	  

álíka	  margir.	  Í	  byggingastarfsemi	  voru	  nánast	  eingöngu	  karlar	  og	  mikill	  meirihluti	  í	  samgöngu-‐	  

og	   fjarskiptastarfsemi.	   Áhugavert	   er	   að	   sjá	   að	   á	   þessum	   árum	   voru	  mun	   fleiri	   karlar	   sem	  

störfðuðu	  við	  kennslumál	  eins	  og	  það	  var	  flokkað	  á	  þeim	  tíma	  öfugt	  við	  það	  sem	  við	  sjáum	  í	  

dag.	   Heilbrigðismál	   voru	   svo	   áberandi	   fyrir	   stórt	   hlutfall	   kvenna	   líkt	   og	   í	   dag	   og	   einnig	  

heimilisþjónusta,	  sem	  nánast	  eingöngu	  konur	  sinntu.	  Hinsvegar	  þegar	  kom	  að	  trúmálum	  og	  

kirkjustarfi	   og	   svo	   menningarmálum,	   íþróttum	   og	   skemmtunum	   voru	   karlar	   töluvert	   fleiri	  

(Guðmundur	  Jónsson	  og	  	  Magnús	  S.	  Magnússon,	  1997).	  

	   Árin	   1960-‐1990	   er	   lítið	   um	   tölur	   að	   styðjast	   við	   þegar	   kemur	   að	   hlutfalli	   kynjanna	  

innan	   ákveðinna	   starfsgreina.	   Á	   þessum	   árum	   varð	   mikil	   aukning	   í	   störfum	   tengdum	  

opinberri	   starfsemi	   og	   ýmiskonar	   þjónustu	   sem	   hafði	   verið	   að	   stærstum	   hluta	   vettvangur	  

kvenna.	   Á	   sama	   tíma	   dró	   mikið	   úr	   störfum	   í	   landbúnaði	   og	   fiskveiðum	   sem	   hafði	   verið	  

karlaheimur	  fram	  að	  því	  (Guðmundur	  Jónsson	  og	  	  Magnús	  S.	  Magnússon,	  1997).	  Í	  rannsókn	  

Gerðar	  G.	  Óskarsdóttur	  (1997)	  sem	  byggir	  á	  gögnum	  frá	  1993	  um	  starfsaðstæður	  ungs	  fólks,	  

kemur	  í	  ljós	  að	  kynjaskipting	  er	  að	  miklu	  leyti	  svipuð	  og	  áður	  og	  að	  lítið	  dragi	  úr	  henni.	  Karlar	  

voru	  enn	  í	  miklum	  meirihluta	  meðal	  bænda	  og	  sjómanna	  og	  einnig	  á	  meðal	  iðnaðarmanna.	  

Konur	  voru	  hinsvegar	  í	  meirihluta	  í	  ýmiskonar	  verslunar-‐	  og	  þjónustustörfum.	  Karlar	  voru	  svo	  

þrisvar	   sinnum	   fleiri	   en	   konur	   þegar	   kom	   að	   sjálfstæðum	   rekstri,	   en	   í	   sérfræði-‐	   og	  

stjórnunarstörfum	   var	   hlutur	   kynjanna	   sambærilegur	   sem	   og	   í	   ósérhæfðum	  

verkamannastörfum.	  Þessi	  kynjaskipting	  hefur	  svo	  haldið	  sér	  að	  miklu	  leyti	  óbreytt	  til	  dagsins	  

í	  dag.	  Fjöldi	  kvenna	  hefur	  aukist	  í	  stöðum	  stjórnenda	  og	  embættismanna	  á	  síðustu	  árum,	  þó	  

að	  karlmenn	   séu	  þar	  enn	   í	  meirihluta.	  Helsta	  breytingin	  er	   í	   flokki	   sérmenntaðs	   starfsfólks	  

þar	   sem	   hlutfall	   kynjanna	   var	   mjög	   svipað	   upp	   úr	   1990.	   Síðan	   þá	   hefur	   orðið	   mun	  meiri	  

aukning	   á	  meðal	   kvenna	   í	   þeim	   flokki	   og	   hafa	   konur	   verið	   töluvert	   fjölmennari	   en	   karlar	   í	  

hópi	  sérmenntaðs	  starfsfólks	  hér	  á	  landi	  síðustu	  ár	  (Hagstofa	  Íslands,	  2015b).	  

	   Þegar	  við	  skoðum	  stöðuna	  á	  íslenskum	  vinnumarkaði	  í	  dag	  sjáum	  við	  að	  enn	  er	  mikil	  

kynjaskipting	   til	   staðar	   á	   vinnumarkaðnum.	   Eins	   og	   við	   sjáum	   á	   mynd	   1.	   eru	   karlmenn	   í	  

miklum	  meirihluta	  meðal	  bænda,	  fiskimanna,	  iðnaðarmanna	  og	  véla-‐	  og	  vélgæslufólks.	  Þetta	  

er	  ekkert	  nýtt	  eins	  og	  áður	  hefur	  komið	  fram.	  Afar	  fáar	  konur	  hafa	  verið	   í	  þessum	  flokkum	  

alla	  tíð,	  nema	  þá	  helst	  í	  hópi	  bænda,	  þó	  svo	  að	  karlar	  hafi	  þar	  ávallt	  verið	  í	  meirihluta.	  

Mynd	  1.	  Fjöldi	  fólks	  starfandi	  í	  starfstétt	  eftir	  kyni	  (Hagstofa	  Íslands,	  2015b).	  

Þá	  eru	  karlar	  í	  miklum	  meirihluta	  í	  einni	  starfsstétt	  til	  viðbótar,	  en	  það	  er	  í	  hópi	  stjórnenda	  og	  

embættismanna	  þar	  sem	  karlar	  eru	  nærri	  tvöfalt	  fleiri.	  Konur	  eru	  svo	  töluvert	  fjölmennari	   í	  

stéttum	   sérfræðinga,	   sérmenntaðs	   starfsfólks,	   skrifstofufólks	   og	   svo	   þjónustu-‐	   og	  

verslunarfólks.	  Einungis	   í	  stétt	  ósérhæfðs	  starfsfólks	  sjáum	  við	  tiltölulega	  jafnt	  hlutfall	  karla	  

og	   kvenna	   (Hagstofa	   Íslands,	   2015b).	   Áhugavert	   er	   svo	   að	   skoða	   nánar	   atvinnugreinarnar	  

fræðslustarfsemi	   og	   heilbrigðis-‐	   og	   félagsþjónustu	   sem	   fellur	   að	   mestu	   undir	   sérmenntað	  

starfsfólk	   eða	   sérfræðinga.	   Skráðar	   konur	   innan	   fræðslustarfsemi	   árið	   2014	   voru	   18100,	   á	  

meðan	  karlar	  eru	  einungis	  5500.	  Í	  heilbrigðis-‐	  og	  félagsþjónustu	  árið	  2014	  voru	  svo	  skráðar	  

17800	  konur	  en	  einungis	  4400	  karlar	  (Hagstofa	  Íslands,	  2015e).	  Við	  sjáum	  svo	  enn	  meiri	  mun	  

innan	  menntamála	  þar	  sem	  yfir	  90%	  kennara	  við	  leikskóla	  eru	  konur,	  rúmlega	  80	  kennara	  við	  

grunnskóla	  konur,	  en	  þegar	  kemur	  að	  framhaldsskólakennurum	  eru	  hlutföllin	  milli	  kynjanna	  

mjög	   jöfn.	   (Hagstofa	   Íslands,	   2013b).	   Hinsvegar	   eru	   karlar	   í	   meirihluta	   þegar	   kemur	   að	  

prófessorum	  og	  dósentum	  og	  samkvæmt	  tölum	  frá	  Háskóla	  Íslands	  (2015b)	  voru	  197	  karlar	  

prófessorar	  við	  skólann	  árið	  2014	  en	  aðeins	  78	  konur.	  Þá	  voru	  karlar	  einnig	  fleiri	  en	  konurnar	  

þegar	   kom	   að	   dósentum	   við	   Háskóla	   Íslands	   eða	   91	   karl	   á	   móti	   69	   konum.	   Konur	   voru	  

hinsvegar	  í	  meirihluta	  lektora	  við	  skólann	  eða	  84	  konur	  en	  69	  karlar.	  

	   Hugmyndin	  um	  karla	  sem	  fyrirvinnu	  virðist	  enn	  eiga	  við	  hér	  á	  landi	  þegar	  við	  berum	  

saman	  vinnustundir	  kynjanna	  og	  hvort	  þau	  séu	  í	  fullustarfi	  eða	  hlutastarfi.	  Samkvæmt	  tölum	  

Hagstofunar	  unnu	  karlar	  að	  meðaltali	  um	  44	  klukkustundir	  á	  viku	  árið	  2014	  á	  meðan	  konur	  

unnu	   um	   35	   klukkustundir.	   Ef	   við	   skoðum	   svo	   tölur	   fyrir	   sama	   ár	   um	   þá	   sem	   skráðir	   eru	  

starfandi	  í	  hlutastarfi	  sjáum	  við	  töluverðan	  mun	  milli	  kynjanna.	  Hlutfall	  karla	  í	  hlutastarfi	  voru	  

13,4%	   á	  meðan	   konur	   í	   hlutastarfi	   voru	   33,6%.	   Þróunin	   hefur	   þó	   verið	   í	   áttina	   að	   jafnara	  

hlutfalli	  milli	   kynjanna	   á	   þessu	   sviði	   en	   árið	   1991	   voru	   skráðir	   karlar	   í	   hlutastarfi	   8,8%	   en	  

konur	  48,4%	  (Hagstofa	  Íslands,	  2015f).	  Við	  sjáum	  því	  að	  mestu	  munar	  um	  það	  að	  konur	  eru	  í	  

auknum	  mæli	  að	  starfa	  í	  fullu	  starfi	  í	  stað	  hlutastarfs.	  

	   Þegar	   við	   skoðum	   tölur	   frá	   Hagstofu	   Íslands	   (2013a)	   um	   hlutfall	   kynjanna	   í	  

áhrifastöðum	  samfélagsins	  sjáum	  við	  að	  hvergi	  eru	  konur	  í	  meirihluta.	  Á	  töflu	  1.	  sjáum	  við	  að	  

einungis	  í	  stöðu	  ráðuneytisstjóra	  eru	  hlutföllin	  jöfn	  milli	  karla	  og	  kvenna.	  Mest	  hallar	  á	  konur	  

í	   stöðu	   dómara	   hæstaréttar	   en	   samkvæmt	   heimasíðu	   Hæstaréttar	   Íslands	   (e.d.)	   þá	   er	  

einungis	  einn	  af	  níu	  dómurum	  við	  Hæstarétt	  kona.	  	  



  

31 

Tafla	  1.	  Áhrifastöður	  á	  Íslandi	  eftir	  kyni	  (Hagstofa	  Íslands,	  2013a).	  
	   Konur	   Karlar	  
Alþingi,	  kjörnir	  fulltrúar,	  %	  2013	   40	   60	  
Ráðherrar,	  %	  2013,	  október	   33	   67	  
Sveitarstjórnir,	  kjörnir	  fulltrúar,	  %	  2010	   40	   60	  
Bæjarstjórar,	  sveitarstjórar,	  oddvitar,	  %	  2013,	  janúar	   35	   65	  
Stjórnir,	  nefndir	  og	  ráð	  ríkisins,	  %	  2012	   44	   56	  
Ráðuneytisstjórar,	  %	  2013,	  október	   50	   50	  
Forstöðumenn	  ríkisstofnana,	  %	  2012,	  desember	   33	   67	  
Sendiherrar,	  %	  árslok	  2012	   26	   74	  
Dómarar	  í	  hæstarétti,	  %	  2012	   18	   82	  
Dómarar	  hjá	  héraðsdómstólum,	  %	  2012	   35	   65	  
Félagsmenn	  í	  Blaðamannafél.	  Ísl.	  og	  Félagi	  fréttamanna,	  %	  2011	   37	   63	  
Framkvæmdastjórar	  starfandi	  fyrirtækja,	  %	  2012	   20	   80	  
	  

Framkvæmdastjórar	   íslenskra	   fyrirtækja	  árið	  2012	  voru	  einungis	  20%	  konur	  og	   sendiherrar	  

við	  árslok	  2012	  voru	  í	  langflestum	  tilfellum	  karlar	  eða	  74%.	  Kjörnir	  fulltrúar	  á	  Alþingi	  2013	  og	  

í	  sveitarstjórnir	  2010	  voru	  40%	  konur.	  Þá	  voru	  44%	  fulltrúa	  stjórna,	  nefnda	  og	  ráða	  ríkisins	  

árið	   2012	   konur.	   Ef	   við	   lítum	   nánar	   á	   kynjahlutfall	   framkvæmdastjóra	   og	   stjórnarmanna	  

íslenskra	   fyrirtækja	   sjáum	   við	   að	   konum	   fækkar	   hlutfallslega	   eftir	   því	   sem	   fyrirtækið	   er	  

stærra.	  Þannig	  eru	  konur	  einungis	  um	  8%	  framkvæmdastjóra	  í	  fyrirtækjum	  með	  250	  eða	  fleiri	  

starfsmenn	   og	   tæplega	   14%	   stjórnarformanna.	   Konum	   fjölgar	   þó	   hlutfallslega	   sem	  

almennum	  stjórnarmönnum	  eftir	  því	  sem	  fyrirtækin	  eru	  stærri	  og	  eru	  tæp	  40%	  í	  fyrirtækjum	  

með	  250	  eða	  fleiri	  starfsmenn.	  Ef	  við	  skoðum	  aldur	  framkvæmdastjóra	  og	  stjórnarmanna	  er	  

það	  hlutfallslega	   flestar	   konur	   35	   ára	   eða	   yngri	   hvort	   sem	  við	   skoðum	   framkvæmdastjóra,	  

stjórnarformenn	  eða	  stjórnarmenn.	  Hlutfallið	  er	  eilítið	  lægra	  meðal	  kvenna	  frá	  36-‐55	  ára	  en	  

töluvert	  lægra	  meðal	  56	  ára	  og	  eldri	  (Hagstofa	  Íslands,	  2015c).	  

	  

7.1 Laun	   	  

Allt	   frá	   lokum	   19.	   aldar	   til	   dagsins	   í	   dag	   sjáum	   við	   mun	   á	   launum	   kynjanna.	   Samkvæmt	  

tímakaupi	   Thomsensverslunarinnar	   í	   Reykjavík	   og	   Lefoliiverslunarinnar	   á	   Eyrarbakka	   voru	  

laun	  karla	  hærri	  en	   laun	  kvenna	   í	   kringum	  aldamótin	  1900	  en	  á	  þessum	  tíma	  voru	   sérstök	  

kvenna-‐	  og	  karlalaun.	  Við	  sjáum	  svo	  þennan	  kynjamun	  áfram	  á	  dagvinnutímakaupi	  verkafólks	  

í	  Reykjavík	  frá	  1906-‐1985	  (Guðmundur	  Jónsson	  og	  	  Magnús	  S.	  Magnússon,	  1997).	  Við	  lok	  20.	  



  

32 

aldar	  voru	  heildaratvinnutekjur	  kvenna	  rúmlega	  helmingur	  af	  heildaratvinnutekjum	  karla	  en	  

hefur	  farið	  hækkandi	   í	  um	  60%	  af	  tekjum	  karla.	  Launamunur	  sem	  einungis	  verður	  rakinn	  til	  

kynferðis,	  óútskýrður	  eða	  kynbundinn	  er	  svo	  á	  bilinu	  10-‐15%	  (Sigurður	  Jóhannesson,	  2009).	  

	   Heildarlaun	   fullvinnandi	   karla	   á	   Íslandi	   árið	   2014	   voru	   að	   meðaltali	   619	   þúsund	   á	  

meðan	  heildarlaun	  fullvinnandi	  kvenna	  voru	  486	  þúsund	  að	  meðaltali.	   	   Inni	  í	  þessum	  tölum	  

eru	   bæði	   opinberir	   starfsmenn	   og	   starfsmenn	   á	   almennum	   vinnumarkaði	   sem	   samanlagt	  

unnu	   að	  minnsta	   kosti	   90%	   af	  mánaðarlegri	   dagvinnuskyldu	  með	  dagvinnu,	   vaktavinnu	   og	  

yfirvinnu.	   Tölur	  Hagstofunnar	   fyrir	   árið	  2014	   sýna	  að	  óleiðréttur	   launamunur	   kynjanna	   var	  

alls	  18,3%.	  Hann	  var	  töluvert	  hærri	  á	  almennum	  vinnumarkaði	  eða	  19,9%,	  heldur	  en	  á	  þeim	  

opinbera	   þar	   sem	   hann	   var	   13,2%.	   Hæstur	   var	   óleiðréttur	   launamunur	   innan	   fjármála-‐	   og	  

vátryggingastarfsemi	   eða	   37,5%	   og	   þar	   á	   eftir	   í	   framleiðslu	   þar	   sem	  munurinn	   var	   22,7%.	  

Minnstur	  var	  munurinn	  í	  heilbrigðis-‐	  og	  félagsþjónustu	  eða	  7,4%.	  Mikill	  munur	  var	  svo	  á	  milli	  

þess	   hvort	   fólk	   var	   í	   fullri	   vinnu	   eða	   hlutastarfi.	   Óleiðréttur	   launamunur	   fullvinnandi	  

einstaklinga	   var	  16,4%	  á	  meðan	  munurinn	  hjá	  hlutastarfsfólki	   var	  2,4%.	  Þegar	   talað	  er	  um	  

óleiðréttan	   launamun	   er	   ekki	   tekið	   tillit	   til	   skýringaþátta	   sem	   haft	   geta	   áhrif	   á	   laun	  

einstaklinga	  svo	  sem	  starf,	  menntun,	  aldur,	  starfsaldur	  og	  fleira.	  Þegar	  við	  skoðum	  meðaltal	  

heildarlauna	  einstakra	   starfsstétta	   fyrir	   2014	   sjáum	  við	   talsverðan	  mun	  milli	   stétta.	   Þannig	  

eru	  hæstu	  meðaltalslaunin	  á	  sviði	  fjármála-‐	  og	  vátryggingastarfsemi	  eða	  763	  þúsund	  krónur	  

á	  mánuði	  en	   lægst	   innan	   fræðslustarfsemi	  eða	  445	  þúsund	  krónur	  á	  mánuði	  að	  meðaltali.	  

Inni	  í	  þessum	  tölum	  er	  meðaltal	  allra	  sem	  starfa	  innan	  þessara	  stétta,	  bæði	  karla	  og	  kvenna	  

(Hagstofa	  Íslands,	  2015d).	  

	  

7.2 Atvinnuleysi	   	  

Atvinnuleysi	  er	  fyrst	  byrjað	  að	  skrá	  hér	  á	  landi	  árið	  1957	  og	  var	  undantekning	  ef	  það	  fór	  yfir	  

1%	  fram	  til	  1990.	  Á	  þessu	  tímabili	  mældist	  það	  hæst	  árið	  1969,	  en	  þá	  var	  skráð	  atvinnuleysi	  

2,5%.	  Árið	   1980	   var	   farið	   að	   skrá	   atvinnuleysi	   eftir	   kyni	   og	   er	   lítið	   atvinnuleysi	   hjá	   báðum	  

kynjum	  næsta	  áratuginn.	  Atvinnuleysi	  var	  þó	  meira	  hjá	  konum	  en	  körlum,	  árið	  1989	  eru	  til	  að	  

mynda	  2,2%	  konur	  skráðar	  atvinnulausar	  á	  móti	  einungis	  1,2%	  karla	  (Guðmundur	  Jónsson	  og	  	  

Magnús	  S.	  Magnússon,	  1997).	  	  

	   Atvinnuleysi	   á	   Íslandi	   árið	   2014	   var	   5%	   og	   lítill	   munur	   á	   milli	   kynjanna	   eða	   5,1%	  

atvinnuleysi	  á	  meðal	  karla	  en	  4,9%	  hjá	  konum.	  Á	  mynd	  2.	  sjáum	  við	  að	  atvinnuleysi	  kynjanna	  

hefur	  haldist	  nokkuð	  svipað	  frá	  1991	  ef	  frá	  eru	  skilin	  fyrstu	  árin	  eftir	  bankahrunið	  2008.	  Fór	  

atvinnuleysi	  karla	  upp	  í	  tæp	  9%	  árið	  2009	  og	  var	  um	  3%	  hærra	  en	  atvinnuleysi	  kvenna	  sem	  

var	   tæp	  6%	  sama	  ár.	  Atvinnuleysi	   kvenna	  hélt	  hinsvegar	  áfram	  að	  aukast	  og	   fór	   sem	  mest	  

upp	  í	  6,7%	  árið	  2010	  en	  á	  sama	  tíma	  var	  farið	  að	  draga	  heldur	  úr	  atvinnuleysi	  karla.	  Eftir	  það	  

hefur	  dregið	  úr	  atvinnuleysi	  beggja	  kynja	  þó	  að	  hraðar	  hafi	  dregið	  úr	  atvinnuleysi	  karla	  og	  í	  

dag	  er	  atvinnuleysi	  hjá	  bæði	  körlum	  og	  konum	  í	  kringum	  5%	  eins	  og	  áður	  segir.	  Ef	  við	  skoðum	  

atvinnuleysistölur	  eftir	  aldri	  er	  hinsvegar	  mikill	  munur	  á	  milli	  kynjanna	  á	  aldrinum	  16-‐24	  ára.	  

Mun	   meira	   atvinnuleysi	   er	   þá	   hjá	   körlum	   eða	   13,1%	   samanborið	   við	   6,9%	   hjá	   konum	   á	  

aldrinum	  16-‐24	  ára.	  	  

	  

	  

Mynd	  2.	  Hlutfall	  atvinnuleysis	  eftir	  kyni	  1991-‐2014	  (Hagstofa	  Íslands,	  2015a).	  

	  

Munurinn	  snýst	  svo	  við	  á	  milli	  kynjanna	  á	  aldursbilinu	  25-‐54	  en	  þá	  var	  skráð	  atvinnuleysi	  hjá	  

körlum	  3,8%	  árið	  2014	  en	  5%	  hjá	  konum.	  Atvinnuleysi	  kynjanna	  var	  mjög	  svipað	  á	  aldrinum	  

55-‐74	  ára	  eða	  2,7%	  hjá	  körlum	  og	  2,9%	  hjá	  konum.	  Þá	  var	  talsvert	  meiri	  munur	  á	  atvinnuleysi	  

kynjanna	  á	  höfuðborgarsvæðinu	  hjá	  16-‐24	  ára	  heldur	  en	  utan	  þess.	  Á	  höfuðborgarsvæðinu	  

voru	   14,5%	   karla	   á	   aldrinum	   16-‐24	   ára	   atvinnulausir	   en	   einungis	   5,8%	   kvenna.	   Utan	  

höfuðborgarsvæðisins	  var	  hinsvegar	  atvinnuleysi	  hjá	  körlum	  á	  aldrinum	  16-‐24	  ára	  10,3%	  en	  

9,4%	  hjá	  konum	  á	  sama	  aldri	  (Hagstofa	  Íslands,	  2015a).	  

8 Samantekt	  og	  umræður	   	  

Kynjaskipting	   á	   íslenskum	  vinnumarkaði	   er	   til	   staðar	   þó	  dregið	   hafi	   úr	   henni	   á	   einhverjum	  

sviðum.	  Hugmyndir	  okkar	  um	  hvað	  sé	  karlmannlegt	  og	  hvað	  sé	  kvenlegt	  virðast	  því	  lifa	  góðu	  

lífi	   í	   okkar	   samfélagi.	   Lítil	   breyting	   hefur	   til	   að	   mynda	   orðið	   á	   miklum	   meirihluta	   karla	   í	  

iðnaðarvinnu	  og	   sjómennsku	   	   en	   sömu	   sögu	  er	   að	   segja	   af	  umönnunarstörfum	  og	  kennslu	  

þar	   sem	  konur	  eru	   í	  meirihluta	   (Hagstofa	   Íslands,	  2015b).	  Við	   sjáum	  þessar	  hugmyndir	  um	  

ætlaða	   eiginleika	   kynjanna	   strax	   á	   unga	   aldri	   til	   dæmis	   í	   leik	   og	   námi	   (Ingólfur	   Ásgeir	  

Jóhannesson,	  2004).	  Hugmyndir	  um	  kynhlutverk	  taka	  vissulega	  breytingum	  yfir	  tíma	  en	  þær	  

útrýma	  þó	  ekki	  gömlum	  hugmyndum	  um	  eiginleika	  kynjanna	  heldur	  virðast	  fremur	  byggja	  á	  

þeim.	  Að	  konur	  skyldu	   fá	   rétt	   til	  að	  kjósa	  og	  bjóða	  sig	   fram	  til	  Alþingis	  var	  bylting	  á	  sínum	  

tíma.	   Engu	   að	   síður	   liðu	   um	   50	   ár	   áður	   en	   að	   konur	   fóru	   að	   láta	   að	   sér	   kveða	   á	   Alþingi	   í	  

einhverjum	  mæli	  (Gunnar	  Karlsson	  og	  	  Sigurður	  Ragnarsson,	  2006).	  	  

	   Umfjöllun	   Sylvia	   Walby	   (1990)	   um	   feðraveldið	   varpar	   einhverju	   ljósi	   á	   orsök	   þess	  

hvers	  vegna	  samfélagslegar	  breytingar	  eru	  svo	  hægar	  sem	  raun	  ber	  vitni.	  Hefðin	  fyrir	  valdi	  og	  

yfirráðum	   karla	   í	   samfélaginu	   og	   yfir	   konum	   verður	   ekki	   þurkuð	   út	   á	   einu	   bretti	   með	  

breytingum	   á	   lögum	   eða	   nýjum	   hugmyndum.	   Bæði	  Max	  Weber	   og	   Karl	  Marx	   fjölluðu	   um	  

þetta	  á	  sínum	  tíma.	  Að	  valdið	   í	   samfélaginu	  sé	   í	  höndum	  ákveðins	  hóps,	  sem	   í	  krafti	   stöðu	  

sinnar	   kemur	   eigin	   hugmyndafræði	   í	   framkvæmd	   og	   viðheldur	   stöðu	   sinni	  meðal	   annars	   í	  

gegnum	  hefðina	   (Collins	  og	   	  Makowsky,	  2010).	  Seinni	   tíma	  kennismiðir	  átakakenninga	  eins	  

og	   Ralf	   Dharendorf	   (1959)	   og	   Randall	   Collins	   (Collins,	   1975)	   halda	   svo	   áfram	   að	   fjalla	   um	  

þessa	   tregðu	  þeirra	  sem	  valdið	  hafa	  að	  gefa	   frá	  sér	  eða	  deila	  því	  valdi	  með	  öðrum	  hópum	  

eða	  stéttum.	  Kenningar	  þeirra	   taka	  betur	  á	  og	  gera	   ráð	   fyrir	  þeim	  margbreytileika	  sem	  við	  

sjáum	   í	   nútímasamfélögum.	   Það	   sem	   er	   nauðsynlegt	   er	   hinsvegar	   að	   greina	   sameiginlegt	  

munstur	  ákveðinna	  hópa	  eða	  stétta	  þrátt	  fyrir	  þennan	  margbreytileika.	  Greina	  samfélagslega	  

strúktúra	  sem	  kerfisbundið	  hygla	  eða	  mismuna	  ákveðnum	  hópum	  einstaklinga.	  Í	  þessu	  tilviki	  

má	  sjá	  þetta	  á	  hlutskiptum	  kvenna	  þegar	  þær	  koma	  inn	  á	  vinnumarkaðinn	  í	  auknum	  mæli	  og	  

lakari	  stöðu	  þeirra	  þar	  heilt	  yfir.	  Þrátt	  fyrir	  jafnan	  lagalegan	  rétt	  kynjanna	  á	  pólitíska	  sviðinu	  

eða	  atvinnumarkaðnum	  sjáum	  við	  eima	  eftir	  af	  hugmyndum	  feðraveldisins	  um	  yfirráð	  karla	  

gagnvart	  konum.	  

	   Lóðrétt	   kynjaskipting	   á	   atvinnumarkaðnum	   hér	   á	   landi	   ber	   enn	   sterkan	   keim	   af	  

feðraveldinu.	   Karlar	   voru	   samkvæmt	   tölum	   Hagstofunnar	   frá	   2013,	   í	   meirihluta	   í	   nánast	  

öllum	  af	  áhrifastöðum	  landsins	  svo	  sem	  á	  Alþingi,	   í	  sveitastjórnum	  og	  í	  stjórnum	  fyrirtækja.	  

Áhugavert	   verður	   þó	   að	   fylgjast	   áfram	   með	   þróun	   í	   stjórnum	   fyrirtækja	   eftir	   að	   lög	   um	  

kynjakvóta	  voru	  sett.	  Vísbendingar	  eru	  um	  að	  konum	  sé	  að	  fjölga	  í	  stjórnum	  fyrirtækja	  eftir	  

að	   lögin	   tóku	   gildi,	   en	  hvort	   sú	  þróun	  haldi	   áfram	  á	   eftir	   að	   koma	   í	   ljós	   (Hagstofa	   Íslands,	  

2013a,	  2015c).	  Þá	  er	  afar	  áhugavert	  að	  skoða	  stöðu	  kynjanna	  þegar	  kemur	  að	  störfum	  innan	  

menntamála	  í	  ljósi	  kenninga	  um	  feðraveldið.	  Þar	  sjáum	  við	  afar	  skýra	  mynd	  á	  sviði	  sem	  er	  að	  

stórum	  hluta	  kvennastétt,	  hvernig	  körlum	  fjölgar	  jafnt	  og	  þétt	  eftir	  því	  sem	  við	  förum	  ofar	  í	  

stigveldi	   hvað	   völd,	   laun	   og	   virðingastöðu	   í	   samfélaginu	   varðar	   (Hagstofa	   Íslands,	   2013b).	  

Lóðrétt	   kynjaskipting	   hér	   á	   landi	   endurspeglast	   svo	   ekki	   hvað	   síst	   í	   launamun	   kynjanna	  

(Hagstofa	   Íslands,	   2015d).	   Anne	   Lise	   Ellingsaeter	   (2013)	   bendir	   einmitt	   á	   það	   að	   hluti	   af	  

orsökum	   lóðréttrar	   og	   láréttrar	   kynjaskiptingar	   á	   vinnumarkaðnum	   liggi	   í	   hugmyndum	  um	  

eðli	  kynjanna.	  Hugmyndir	  sem	  eiga	  rætur	  í	  feðraveldishugmyndum	  um	  karlinn	  sem	  fyrirvinnu	  

og	  stjórnanda	  heimilisins	  og	  því	  séu	  karlar	  hæfari	  en	  konur	  í	  ákveðin	  störf.	  	  

	   Þegar	   við	   lítum	   á	   lárétta	   kynjaskiptingu	   hér	   á	   landi	  má	   segja	   að	   ákveðið	   ójafnrétti	  

felist	   í	   henni,	   alveg	   eins	   og	   í	   lóðréttri	   kynjaskiptingu.	   Þegar	   við	   skoðum	   lóðrétta	  

kynjaskiptingu	   verður	  ójafnréttið	  mun	  áþreifanlegra	   í	  meiri	   fjölda	   karla	   í	   áhrifastöðum	  eða	  

hærri	  launum	  þeirra.	  Hinsvegar	  má	  segja	  að	  ójafnrétti	  sem	  skapast	  af	  láréttri	  kynjaskiptingu	  á	  

vinnumarkaði	   komi	   í	   ljós	   þegar	   rýnt	   er	   í	   laun	   þeirra	   stétta	   sem	   kalla	   má	   „karla-‐“	   og	  

„kvennastéttir“.	   	   Fræðslustarfsemi	   var	   til	   að	  mynda	   sú	   stétt	   sem	   var	  með	   lægst	  meðaltal	  

heildarlauna	  árið	  2014	  (Hagstofa	  Íslands,	  2015d).	  Þá	  virðist	  lóðréttri	  og	  láréttri	  kynjaskiptingu	  

viðhaldið	   af	   hugmyndum	   okkar	   um	   að	   heimilisstörf	   séu	   á	   ábyrgð	   kvenna	   fremur	   en	   karla	  

(Kolbeinn	   Stefánsson,	   2011,	   2015).	   Þrátt	   fyrir	   að	   hlutfall	   kvenna	   hafi	   farið	   lækkandi	   innan	  

hlutastarfa	  eru	  þær	  enn	  í	  miklum	  meirihluta	  þar	  (Hagstofa	  Íslands,	  2015e).	  Rannsóknir	  hafa	  

sýnt	   það	   að	   konur	   fara	   fremur	   í	   hlutastörf	   og	   vinna	   innan	   ákveðinna	   stétta	   til	   þess	   að	  

sameina	  ábyrgð	  við	  heimili	  og	  vinnu	  (Higgins	  o.fl.,	  2000).	  

	   Til	   þess	   að	   bregðast	   við	   afleiðingum	   ójafnréttis	   hvers	   konar,	   hvort	   sem	   það	   er	  

kynjaskipting	   á	   vinnumarkaði	   eða	   eitthvað	   annað,	   þurfum	   við	   að	   átta	   okkur	   á	   orsökum	  

ójafnréttisins.	   Í	   sögulegu	   samhengi	   þurfum	   við	   að	   geta	   áttað	   okkur	   á	   stöðu	   okkar	   og	   gert	  

grein	   fyrir	  henni,	  hvaða	   forréttinda	  njótum	  við	  og	  hvaða	  ójafnrétti	  verðum	  við	   fyrir	   í	  okkar	  

samfélagi.	  Þegar	  við	  skoðum	  kynjaskiptan	  vinnumarkað	  er	  engin	  einföld	   lausn	  enda	  margar	  

og	  ólíkar	  ástæður	  sem	  liggja	  að	  baki.	  Grundvallarspurningar	  femínískra	  kenninga	  koma	  meðal	  

annars	  inn	  á	  það	  hvernig	  bæta	  megi	  hlut	  fólks	  með	  því	  að	  átta	  sig	  á	  og	  greina	  sögulega	  þróun	  

í	   samfélaginu	   (Ritzer,	   2011).	   Út	   frá	   sjónarmiðskenningum	   Dorothy	   Smith	   (1996)	   fáum	   við	  

mjög	  áhugavert	  sjónarhorn	  á	  kynjaskiptan	  vinnumarkað.	  Með	  því	  að	  skoða	  hann	  út	  frá	  stöðu	  

kvenna,	  má	  sjá	  ákveðið	  munstur	  og	  sögulega	  þróun	  sem	  býr	  til	  sameiginlegan	  grundvöll	  fyrir	  

konur	   á	   vinnumarkaðnum.	   Ýmsar	   aðgerðir	   ríkis	   og	   sveitarfélaga	   bera	   vott	   um	   aukna	  

samfélagslega	   vitund	   um	   ójafnrétti	   sem	   þar	   ríkir.	   Í	   því	   samhengi	   eru	   lög	   um	   kynjakvóta	   í	  

stjórnum	  fyrirtækja	  ef	  til	  vill	  nærtækasta	  dæmið.	  Langt	   í	   frá	  að	  vera	  óumdeild	  en	   lögin	  eru	  

engu	  að	  síður	  ákveðin	  viðurkenning	  á	  því	  að	  baki	  ójafnréttis	  búi	  samfélagslegir	  strúktúrar	  og	  

hefðir	  sem	  hafi	  skapað	  þau	  og	  tilraun	  til	  þess	  að	  búa	  til	  réttlátara	  samfélag.	  Fleiri	  dæmi	  um	  

þetta	  eru	  lög	  um	  fæðingarorlof,	  lög	  um	  jafna	  stöðu	  karla	  og	  kvenna	  og	  svo	  framvegis.	  Út	  frá	  

grundvelli	  ákveðins	  hóps	  og	  hugmynda	  í	  samfélaginu	  hafa	  verið	  gerðar	  róttækar	  breytingar	  á	  

lögum	  hins	  opinbera.	  	  	  

	   Markmið	  ritgerðarinnar	  var	  að	  skoða	  kynjaskiptingu	  á	  íslenskum	  vinnumarkaði,	  bæði	  

lóðrétta	   og	   lárétta,	   út	   frá	   átakakenningum	   og	   femínískum	   kenningum.	   Við	   sjáum	   að	  

kynjaskipting	   á	   vinnumarkaðnum	   er	   til	   staðar,	   bæði	   lóðrétt	   og	   lárétt.	   Þróunin	   á	  

vinnumarkaðnum	  hefur	  þó	  verið	   í	  áttina	  að	  auknu	   jafnrétti	  en	  það	  hefur	  kostað	  átök.	  Einn	  

þáttur	  í	  að	  þróun	  haldi	  áfram	  í	  átt	  að	  jafnrétti	  kynjanna	  er	  mikilvægi	  þess	  að	  skoða	  og	  greina	  

stöðu	  vinnumarkaðarins	   í	   sögulegu	   samhengi	  og	  út	   frá	   sjónarhorni	  mismunandi	  hópa,	  ekki	  

síst	   kvenna.	   Vegna	   þess	   hve	   vinnumarkaðurinn	   er	  margbreytilegur	   þarf	   að	   skoða	   hann	   og	  

greina	  út	  frá	  ýmsum	  þáttum.	  Átaka-‐	  og	  femínískar	  kenningar	  eru	  nokkrar	  af	  þeim	  leiðum	  sem	  

gagnlegar	  eru	  þegar	  greina	  á	  kynjaskiptan	  vinnumarkað,	  bæði	  til	  að	  sjá	  hvað	  vel	  er	  gert	  og	  

svo	  það	  sem	  betur	  má	  fara.	  	  

